


به شى یه كه م: کێشە خزمەتگوزارییه كانی گوندەکانی گەرمیان

پێشهكى:پێشهكى:

لــە ســنوری ئیــدارەی گەرمیانــدا 435 گوند هەیە، ئــەم گوندانە 
دابەش بون بەســەر 9 ناحییەدا، لەڕوی خزمەتگوزارییە سه ره كی 
و بنه ڕه تییه كانــه وه ، بەشــێکی زۆری گوندەکان کێشــەیان هەیە، 

به ڵكــو نەبونی خزمەتگوزارییە ســەرەتاییەکان گرفتی بۆ ژیانیان 
دروستکردوە.

له  خواره وه  به  خاڵ ئاماژه  به  دیارترین كێشه كان ده كه ین.

ســه رچاوه ى ئاوی گونده كان چوار دانه یه ، یه كه میان كه  سه ره كی 
ترینیانه  بیره ، دوه میان روبار و چه مه كانه ، ســێیه میان راكێشانى 

ئاوه  له  گوندی تره وه  و سێیه میشیان گه یاندنى ئاوه  به  تانكه ر.
نــەوزاد حه میــد، بەڕێوبــەری به ڕێوبه رایه تــى ئــاوی دەوروبــەری 
گەرمیــان دەڵێــت: ژمارەیەکی کــەم گوندمان هەیە کە تائێســتا 
کێشــەی ئاوی مابێت، ئەویش بەهۆی نەبونی هیچ سەرچاوەیەکی 
ئاو لە وشــوێنانە نەمانتوانیوە چارەسەری بکەین و ژمارەکەشیان 

لەوانەیە 15 گوند بێت و ژمارەی دانیشتوانیان زۆر نییە.
نەبونی ئاو و شیاونەبونی ئاوی خواردنەوە لە گوندەکاندا، کێشەی 
ژماره یه كى زۆر لە گوندنشینانە، ئەم گرفتەش بوەتە هۆی ئەوەی 

هەندێک لە گوندنشینان گوندەکانیان بەجێ بهێڵن.
كێشــه كه ش خۆی له  نه بونى ئاو، كه می ئاو، تاڵی و ســوێریی ئاو 

و نه بون و خراپی ته ئسیسی ئاودا ده بینێته وه .
وەهاب ئەحمه د، هاوڵاتی لە گوندی سەرقزڵـــى سەر بە ناحییەی 
قۆرەتــو، دەڵێت: ئەو ئاوانەی لە نزیــک گوندەکەمان هەیە تاڵە، 
بەهیچ شــێوەیەک بە کەڵکی خواردنەوە نایەن، کێشەی ئاو بوەتە 
هۆکاری کەمبونی دانیشــتوان و چۆڵ بونی گوندەکە کە ئێستا 7 

ماڵین.
هەروەک تەها رەشید، ئەنجومەنی گوندەکە، دەڵێت: لە دروستبونی 
ئەم گوندەوە تائێســتا کێشــەی ئاوی هەیە، ئاوی خواردنەوەمان 
نییــە، لــە گوندەکانی چوارکڵاو و مه حمــود قەجەره وه  بە تەنکەر 

ئاومان بۆ دەهێنن.
له به رامبــه ردا، ســەردار محه مــه د، بەڕێوبەری ناحییــەی قۆرەتو، 
دەڵێت: ئاوی خواردنەوە کێشــەی سەرەکی گوندی سەرقزڵە، بیر 
لە ســنوری ئــەو گوندە ســەرکەوتو نابێت، ئەمەش بــە هۆکاری 

کۆمپانیاکانی نەوتەوە ئاوەکەیان شیاو نییە بۆ خواردنەوە.
دەشــڵێت: کەشــف بۆ نزیکترین خاڵی بیر لەو گوندەوە کراوە کە 
گونــدی چوارکڵاوە، بۆ ئه وه ى بیریان بۆ لێبدرێت بە بۆڕی بۆ ناو 
گوندەکە رابکێشرێت، بەڵام بەهۆی قەیرانی داراییەوە ئەم پرۆژەیە 

جێبەجێ نەکراوە.
لایخۆشــیه وه  نــەوزاد حه میــد، بەڕێوبــەری به ڕێوبه رایه تــى ئاوی 
دەوروبــەری گەرمیــان دەڵێت: ئــەو گوندانەی ســەرچاوەی ئاوی 
خواردنەوەیــان نییە یان ئاوەکەیان نەشــیاوە بــۆ خواردنەوە، لە 

رێگەی تەنکەرەوە ئاوی خواردنەوەیان بۆ دابین دەکەین.

دەشــڵێت: هەندێــک گوند هەیە بەهــۆی ئەوەی ئــاوی زۆر دورە 
بیری قوڵی لێ هەڵناکەندرێت و ئاوەکەی نەشــیاوە، ئەم گوندانە 
لەرێگــەی تەنکــەرەوە ئــاوی خواردنەوەیان بۆ دابیــن دەکەین تا 

بتوانین پرۆژەیەکی گونجاویان بۆ بکەین.
ده شــڵێت: ئەو گوندانەشی كه  بەهۆی وشکەساڵییەوە سەرچاوەی 
ئاوەکەیــان وشــک دەکات، ئێمــە ئەبێت چارەســەری تازەیان بۆ 
بدۆزینەوە یان بەهەڵکەندنی بیربێت یان لەرێگەی راکێشانی تۆڕی 

ئاو بێت لە گوندێکی نزیکی خۆیەوە.
»ســەرچاوەی ئــاوی گوندەکەمان کــە روباری قۆرەتــوە تەلبەند 
کــراوە به  ته لبه ندى ســنور، مامەڵەی یاســایمان کــرد بۆ ئەوەی 
دەرگامــان بــۆ بکەنــەوە، پــاش چەند مانگێــک لــە کردنه وەی، 
دەرگایــان لێ داخســتین، بــەو هۆیەوە گوندەکــە و ئاژەڵەکانمان 
بــێ ئاون«. حەیدەر رەحیم، ئەنجومەنی گوندی مەجید سالارـــى 

سەربە ناحییەی قۆرەتو، وای وت.
وتیشــی: ئاوی خواردنەوەمان لە حەوش کوڕو بۆ دێت کە ئەویش 

لە هەفتەیەکدا دو بەرمیلمان بۆ دێت.
لــە بەرامبەردا ســەردار محه مــه د، بەڕێوبەری ناحییــەی قۆرەتو، 
دەڵێــت: تەلبەندکردنــی ئەو ئاوەی دێت بۆ گوندی مەجید ســالار 
لەلایەن پاســەوانی ســنورەوە بە بڕیاری حکومەتی عێراق بوە، بۆ 
ئەو مەبەســتەش چەند جارێک لەگەڵ پاسەوانی سنور دانیشتوین 
و بەمەیدانی سەردانمان کردون، چەند دەرگایەکیان بۆ کراوەتەوە، 

ئەو ئاوەش بۆ ئاودێرییە نەک خواردنەوە.
دەشــڵێت: رودانی ئەم حاڵەتە هەندێکجار دەگەڕێتەوە بۆ گۆرینی 
بەرپرسی پاسەوانی سنور کە رەنگە زانیاری نەبێت ئەوە روبدات، 
بەڵام هەرکاتێک ئەو دەرگایانە داخرابێت گوندەکە ســەردانمانیان 
کــردوە ئێمەش پاســەوانی ســنورمان لــێ ئاگــەدار کردوەتەوە و 

هاوکارمان بون.
»پرۆژەی ئاوی گوندەکەمان ساڵانێکی زۆرە کراوە، ئەو سەردەمە 
ژمارەی دانیشــتوانی گوند زۆرکەم بوە، ساڵ لەدوای ساڵ ژمارەی 
ماڵ زیاد دەکات، ئێســتا 185 ماڵین و ژمارەی دانیشتوانیشــمان 
710 کەســە، بۆری ئاوەکەمان دو ئینج و نیوە، پێداویســتی ئاوی 
دانیشــتوان گونــد پرناکاتەوە، ئەگەر بکرێــت بە چوار ئینج و نیو 
بەشــی هەموماڵەکان دەکات«. ئومێد حەمید، ئەنجومەنی گوندی 

هۆرێن سەربە ناحییەی مەیدان، وای وت.

1. ئاو

ئاماژه ى به وه شــكرد: پرۆژەی ئاوەکەمان لە ســەرتەکەوە بۆ دێت 
کــە نزیکەی 2 کیلۆمەتر و نیو دورە، بۆ چارەســەر چەند جارێک 
سكاڵامان کردوە و دەرخستەی بۆکراوە، تائێستا نەخراوەتە بواری 

جێبەجێکردنەوە.
لــە بەرامبەردا ســەروەت محه مه د، بەڕێوبــەری ناحییەی مەیدان، 
دەڵێت: گوندی هۆرێن یەکێکە لە گوندە گەورەکانی سنوری ناحییەکە 
لە روی زۆری ژمارەی دانیشتوانەوە، پشتگیری داواکاریەکەیانین و 
کارمان لەسەری کردوە و لەرێگەی به ڕێوبه رایه تى ئاوی دەوروبەری 
گەرمیانەوە نوســراومان کردوە بۆ وەزارەتی شارەوانی و وەزارەتی 
دارایــی، چاوەڕوانی رەزامەندیین بۆئەوەی ئێمەش پرۆژەکەیان بۆ 

جێبەجێ بکەین.
یه كێكى تر له  كێشه كان، سوێری ئاوه كه یه ، كه  به هۆیه وه  هەندێک 
لە گوندەکان ســود لە ئاوی گوندەکانیان نابینن، ئەمەش ناچاری 
كردون بۆ دابینکردنی ئاوی خواردنەوە پشت بە سەرچاوەی دیکە 

ببەستن.
ئەحمه د کەریم، ئەنجومەنی گوندی چەمی شــۆر سەر بە ناحییەی 
شــێخ تەویل، دەڵێت: ئــاوی گوندەکەمان بــە کەڵکی خواردنەوە 
نایــەت بەهۆی ســوێرییەوە، پشــت بە ئاوی کانی دەبەســتین بۆ 
خواردنــەوە، لە حاڵەتی وشــکبونی کانیەکەدا رو لــە گوندەکانی 

دەوروبەرمان دەکەین بۆ هێنانی ئاوی خواردنەوە.
دەشــڵێت: چارەســەری ئــاوی خواردنــەوەی گوندەکــە کردنــی 

کانیەکەیە بە بیر.
لەبەرامبــەردا دانــا ئەحمــەد، بەڕێوبەری ناحییەی شــێخ تەویل، 

دەڵێــت: بــۆ چارەســەری  گرفتــی ئــاوی گونــدی چەمی شــۆر 
لەسەردەمی بەڕێوبەرەکانی دیکە و منیشدا هەوڵدراوە و بەڕێوبەری 
ئاوی دەوروبەری گەرمیانیش بەدەم کێشــەکانمانەوە هاتوە، بەڵام 
بــە پرۆژەکردنی ئەو کانیەی ســەرچاوەی ئــاوی خواردنەوەیانە، 

تائێستا لە بەرنامەماندا نەبوە.
لایخۆشــیه وه  نــەوزاد حه میــد، بەڕێوبــەری به ڕێوبه رایه تــى ئاوی 
دەوروبەری گەرمیان ده رباره ى كێشــه ى سوێری ئاوى گونده كان، 
وتــى: ئــەو گوندانەی ئاویان ســوێرە، لەرێگــەی گوندێکی تر یان 
ســەرچاوەیەکی دیکــەی ئاوەوە چارەســەری ســوێری ئاوەکەیان 

دەکەین.  
»ئــەو ئــاوەی لــە بیــرەوە دەگاتــە ماڵــەکان هەمــوی ژەنگاوە، 
سەرەڕای بەکارهێنانی فلتەریش کاریگەری ژەنگەکە لەسەر ئاوەکە 
دەمێنێتەوە و گونجاو نییە بیخۆینەوە«. رەفیق فەتاح، ئەنجومەنی 

گوندی فەتاح ئۆمەر سەر بە ناحییەی سەرقەڵا، وای وت.
وتیشی: ئەو تەئسیسەی بۆ ئاوی گوندکەکە کراوە هەموی ژەنگی 
هەڵهێنــاوە، مــاوەی ســاڵانێکی زۆرە کراوە، ئەمــەش بوتە هۆی 
ئەوەی ئاوەی لەبیرەوە دەگاتە ماڵەکانمان  هەموی ژەنگاو بێت.

لە بەرامبەردا دلێر عه بدوڵڵا، بەڕێوبەری ناحییەی سەرقەڵا، دەڵێت: 
دانیشــتوانی گوندەکە ئاگەداریان نەکردومەتەوە لە کێشــەی ئاوی 
گوندەکەیان هەرچەندە بەم نزیکانە سەردانی سنورەکەیانم کردوە، 
پێویســت بکات ســەردانی بەڕێوبەرایەتی گشتی ئاوی دەوروبەری 

گەرمیان وئاودێریش دەکەم.

پرۆژەی گەیاندنی ئاو بە گوندێکی گەرمیان            سەرچاوە: بەڕێوبەرایەتی ئاوی دەوروبەری گەرمیان

2. کارەبا
بــڕی وزەی کارەبای گوندەکان دیاریکــراو نییە، ئه مه ش به  وته ى 

به ڕێوبه رى گشتى كاره بای گه رمیان.
حــازم كه ریــم، وتی: گوندەکان لــەوەرزی هاوینــدا بەکارهێنانیان 
زیاتــردەکات و لــه  وەرزی بەهــار و پایــزدا بەکارهێنانیــان کــەم 
دەکات، لە زستانیشدا ئەگەر هەر ساڵێک بارانە ساڵ بێت بیریان 
کەمتر کارپێدەکەن و لۆدیان کەمە، بارانەســاڵیش نەبێت گشــتی 
بە غەتاس و مەرەشە کاردەکات و لۆدیان زیاد دەکات، بۆیه  هیچ  
ژمارەیەکــی بڕى به كارهاتوى كاره با له  گونده كان به  جێگیری لای 

ئێمە نییه .
یه كێك له  كێشه كانى په یوه ست به  كاره بای گونده كانه وه ، نه بونى 

كاره بای نیشتمانییه  له  بنه ڕه ته وه .
پێشتر وته بێژی به ڕێوبه رایه تى گشتى كاره بای گه رمیان رایگه یاندبو 
24 گوند ماون كه  كاره بایان بۆ رابكێشرێت، له و رێژه یه  10 گوندیان 
ده ســت به  پرۆژه ى راكێشــانى كاره بایان كراوه  و ئه وانى دیكه ش 

هه نگاو به  هه نگاو ده ستپێده كه ن.
حــازم كه ریــم، به ڕێوبه رى گشــتى كاره بای گه رمیــان، له وباره وه  
ده ڵێت: داتامان نییە ئێستا چه ند گوند ماون كه  كاره بایان نییه ، 
ئێمه  ســەیری داواکاریــی ئیداریی دەکەین، هەرچــی داوایکردبێت 
ئەگەر تەواویش نەکرابێت لە ئیشی ئیداریاتە، بۆ نمونە رەزامەندی 
دارایمــان بــۆ وەرگرتوە دەبێــت تەندەری بۆ بکرێت لــە ئیدارەی 

گەرمیان و بدرێت بە به ڵێنده ر.
رونیشیكرده وه : پرۆژه ى هەندێک له  گونده كان لە رێکاری ئیداریی 
دان، بــۆ نمونە دو گوندمان هەیە ســتونمان بۆیــان داناوە، به ڵام 
به وهۆیه ى پێشینه  »سلفە« بۆ مقاول خەرج نەکراوە، جارێ تەل 

و پێداویستیه كانى تری بۆ نەکڕیوە.
له لایه كی دیكه وه ، خراپی کارەبای گوندەکان بەیەکێک لەو کێشــە 
ســەرەکییانە دادەنرێت کە دانیشــتوانى گوندەکان لە پێشــینەی 
گرفتی خزمەتگوزارییەکانی دادەنەن، هەروەک هاوڵاتیان باس لەوە 

دەکەن خراپی کارەبای هۆکارە بۆ کۆچی دانیشتوان.

ئــازاد ســەعید، ئەنجومەنی گونــدی لفتی ئاغا ســەربە ناحییەی 
زینانە، وتی: بەهۆی خراپی کارەبای گوندەکەمانەوە ئەو خێزانانەی 
توانای رۆشــتنیان هەبوە گوندەکەیان بەجێهێشتوە خەڵکێکی زۆر 
رۆیشــتوە، خراپی کارەبا نەک لە گوندەکەی ئێمە، بەڵکو نزیکەی 
11 گوند بەهەمان شێوە کێشەی کارەبایان هەیە لە سنورەکەماندا.
وتیشی: بەهۆی نزمی ڤۆڵتییەی کارەباوە نەک سودی لێ نابینین، 
بەڵکو زیانمان پێدەگەیەنێت، هەمو ئامێرە کارەباییەکانی خەڵکی 
گوندەکە دەسوتێت، خەڵکی گوند ئاگەدارم دەکەنەوە کە تەنانەت 

شەحنی موبایل کار پێناکات.
هــەروەک شــێرکۆ یاســین، ئەنجومەنــی گوندی دوراجی ســەربە 
ناحییــەی زینانە، دەڵێت: کارەبای گوندەکەمان بەهۆی لاوازییه وه  
ئامێــرە کارەباییەکانمان کارپێنــاکات، دەبێت ڤۆڵتاج بکڕین، زۆر 

پێویستمان بە چاککردنی کارەبای گوندەکەیە.
دەشڵێت: بۆچارەسەری ئەم کێشەیە چەندینجار سەردانی ئیدارەی 
گەرمیانمان کردوە بەڵێنی هێنانی وێستگه یه كى كاره بامان پێدراوە 

بۆ ناحییەکە، بەڵام هەر بەڵێنەو بۆمان جێبه جێنەکراوە.
هــاوکات وەهاب ئەحمه د، بەڕێوبــەری ناحییەی زینانە )نەوجول( 
دەڵێت: لاوازیی کارەبای گوندەکانی سنوری ناحییەکە دەگەڕێتەوە 
بــۆ ئــەوەی کاتــی خۆی کارەبا لەســەر هێڵی 11 كــه ى ڤی بوە، 
کە کارەبا گەیشــتوە بەســنورەکە ئەو ژمارە زۆرە گوندەی ئێستا 
لەســەریەتی، لەســەری نەبوە، ئێســتا بیر و محاویلەیەکی زۆری 

كاره با دانراوە هۆکارە بۆ کزی کارەباکە.
دەشــڵێت: بۆ چارەسەری گرفتی کارەبای سنورەکە داوای دانانی 
وێستگه یه كمان کردوە، رەزامەندی دراوە و پارەی بۆ تەرخانکراوە، 

دراوە بەکۆمپانیاش تەنها چاوەرێی جێبەجێکردنی دەکەین.
ئامــاژەی بەوەشــکرد: »هیوادارم بەڕێوبەرایەتی گشــتی کارەبای 
گەرمیــان و ئیــدارەی گەرمیــان ئەوانەی سەرپەرشــتی پرۆژەکە 

دەکەن، خەمێکی بە پەلەی وێستگه ى کارەباکەمان بخۆن«.

پرۆژەی گەیاندنی کارەبا بە گوندێکی گەرمیان                   سەرچاوە: ب. گ. کارەبای گەرمیان

لە بەرامبەردا حازم که ریم، بەڕێوبەری گشــتی کارەبای گەرمیان، 
دەڵێت: دانانی وێستگه  بۆ ناحییەی زینانە ئامادەیە، بەڵام خەتی 
33 كه ى ڤی پێویستە، بڕیار وایە لە کۆتایی ئه م مانگه  )نیسانى 
2025( دەســتبکرێت بــە راکێشــانی هێڵــی 33 کــە لــە ناحیه ى  
سەرقەڵاوە رایبکێشــین بۆ زینانە، وێستگه  مۆبایلەکەش ئامادەیە 

بۆ ئەوەی بیگوازینەوە و بخرێتە کار.
دەشــڵێت: بەدانانی ئەم وێســتگه یه  لە ناحییەی زینانە، کێشەی 
ڤۆڵتییەی کارەبای 70- 80%ـــى گوندەکانی ئەو سنورە چارەسەر 

دەبێت.
ئــه م كێشــه ى نزمــی ڤۆڵتیــه ى كاره با، لــه  گونده كانــى ناحیه ى 

كۆكسیشدا هه یه .
حــازم که ریــم، بەڕێوبەری گشــتی کارەبای گەرمیــان، له وباره وه  
ده ڵێت: ناحیەی کۆكس وێستگه یه كى گەورەی كاره بای پێویستە، 
لــە پلانــی وەزارەتی  کارەبادایــە بۆ ســاڵی 2025 ئەگەر بودجە 
بڕواتە ســەر سکە، وێســتگه یه كى مۆبایلی گەورەتریان بۆ بکڕین، 
خــۆی ئێســتا 10 مێگا واتییه  ئه وكات ده بێت بــه  45 مێگاواتى و 

ئەوكات کێشەی ڤۆڵتییەیان چارەسەر ده بێت.
»کێشــەی چاككردنه وه  )ســیانەی( کارەبای گوندەکەمان هەیە، 
ماوەی چەند ســاڵێکە تۆڕی کارەباکەمان گرفتی لاوازیی کارەبا و 
محاویلەمان هەیە، کە وەرزی زســتان و بارانبارین دەستپێدەکات، 
خەمــی کارەبامانە لەکاتــی باوباران و هەورەبروســکە دەبڕێت«. 
محه مــه د حەمەکه ریــم، ئەنجومەنــی گونــدی زەماوەنگەی ســەر 

بەقەزای کەلار، وای وت.
لە بەرامبەردا حازم که ریم، بەڕێوبەری گشــتی کارەبای گەرمیان، 
دەڵێــت: بۆ چارەســەری گرفتی کارەبای زەماوەنگە با ســەردانی 
بەڕێوبەرایەتــی کارەبــای کــەلار بکەن بۆ ئەوەی دەرخســتەی بۆ 

بکرێت و بودجە بۆ جێبەجێکردنی دابین بکرێت.
بەشــکێک لــە گونــدەکان كێشــه ى کۆنــی و خراپی کەرەســتە و 

تەئسیسی کارەباکەیان هه یه  کە لە کۆندا بۆیانکراوە.
مه حمود ئەحمه د، ئەنجومەنی گوندی بۆیســانەی ســەربەناحییەی 
شێخ تەویل، دەڵێت: ئەو کەرەستانەی کاتی خۆی بۆ  تەئسیسی 
کارەباکەمــان بەکارهێنــراوە کوالێتی خراپــە، محاویلەی کارەباکە 
چەتاڵمانکردوە، باوبارانێک هەڵدەکات 24 سەعات کارەبامان نییە.
لــە بەرامبەردا دانــا ئەحمه د، بەڕێوبەری ناحییەی شــێخ تەویل، 
دەڵێــت: بە مەبەســتی چارەســەرکردنی محاویلە و کەرەســتەی 
کارەبــای گونــدی بۆیســانە، لە بودجــەی پەرەپێدان ســاڵی پار 

دەرخستەمان پێشکەشکردوە رەزامەندییەکەی لە گەڕانەوەدایە.
هاوکات حازم که ریم، بەڕێوبەری گشتی کارەبای گەرمیان، دەڵێت: 

ســیانە لە کاتی با و هەورەبروســکەدا خەلە لی تێدەکەوێت، ئەم 
گرفتــەش گرفتێــک نییە چارەســەر نەکرێت، ئەو هێڵه ى بەســەر 
فنجانــەدا دەڕوات لە وێســتگه ى کارەبای مەیدانــەوە دەردەچێت 
تادەگاتە کوردەمیرەکان بەنزیکەی 60- 70 کم تەلی لەسەرە هەورە 
بروسکەیەک لە عامودەکان دەدات ئەبێتە هۆی شکانی فنجانەکان، 

بەم هۆیەوە تا فنجانەکان نەگۆڕدرێت کارەبا دەرناچێت.
»کارەبای گوندەکەمان ستونى )عامود( بۆ دانەنراوە، کاتی خۆی 
خەڵکی گوند بە هه ڕه مه كى رایان کێشــاوە بە هۆی نەبونی ستون 
و نزمــی وایــەرەکان بەر ســەری مــرۆڤ دەکەوێت، تائێســتا ئەم 
تەئسیســە وەک خۆیەتی و هیچ بۆ نۆژەنکردوەنەوەی نەکراوە«. 
عەبدولکەریم عه بدولڕەحمان، ئەنجومەنی گوندی کانی کرمانج سەر 

بە ناحییەی میدان، وای وت.
وتیشــی: خراپی تەئسیســی کارەباکە  بوەتەهۆی  ئەوەی ئامێرە 
کارەباییەکانمــان کارپێنــەکات، دانیشــتوانی گوندەکــە خراپــی 
کارەبــای گوندەکەیــان بەمن دەگەیەنن، منیــش عەریزەم داوە بە 
به ڕێوبــه رى ناحییــە، پێیوتوین داواکەتــان بەرزدەکەینەوە، بەڵام 

تائێستا هیچمان بۆ نەکراوە.
لــە بەرامبەردا ســەروەت محه مه د، بەڕێوبــەری ناحییەی مەیدان، 
دەڵێــت: پــرۆژەی نۆژەنکردنــەوەی کارەبای 6 گونــدی ناحییەی 
مەیدان هەمو رێکارەکارەکانی تەواوبوە، بۆ کۆمپانیاش دەرچوە و 

لیژنەش بۆ سەرپەرشتیکردنی پێکهێنراوە.
دەشڵێت: یەکێ لەو 6 گوندەی کارەبای بۆ نۆژەندەکرێتەوە گوندی 
کانــی کرمانجــە، بەجێ بەجێکردنــی پرۆژەکە گرفتــی ڤۆڵتییەی 

کارەبا و تەئسییسی کارەبای ناو گوندەکە چارەسەر دەبێت.
هاوکات حازم که ریم، بەڕێوبەری گشتی کارەبای گەرمیان، دەڵێت: 
لەسەر بودجەی پەرەپێدانی پارێزگاکان 6 گوند لە ناحییەی میدان 
سیانەی کارەبایان بۆ دەرچوە لیژنەش لە نێوان ئیدارەی گەرمیان 

و کارەبای گەرمیان بۆ جێبەجێکردنی دانراوە.
له لایه كــی دیكــه وه  له  زۆرێك لــه  گونده كانى گه رمیــان، پێوه رى 

زیره كى كاره با دانه نراوه  هاوشێوه ى ناوه ندى قه زا و ناحیه كان.
حــازم كه ریــم له مباره یــه وه  وتى: هەر شــوێنێک تــۆڕی مۆبایلی 
»زه ین«ـــى نەبــو، پێوه ره كه ى بۆ دانه نــراوه ، چونكه  پێوه ره كه  
له  رێگه ى تۆڕى مۆبایلی زه ینه وه  په یوه ســته ، بەڵام ئەوگوندانەی 

دەکەونه  نزیك یان سەر جادە گشتییه كان، بۆیان دانراوە.
له بــاره ى هۆکاری ئەوەی کە بۆچی پێــوه ر بۆ هەموی دانەنراوە؟ 
به ڕێوبه رى گشتى كاره بای گه رمیان وتى: ئەو کۆمپانیایەی پرۆژەی 
پێوەری زیرەکی بۆ دەرچو ماوەى گرێبه سته کەی تەواوبوه ، ئێستا 

لە چوارچێوه ى پرۆژەی روناکی دا بۆ هه مویان دادەنرێت.

لــە کۆی 435 گوندی ســنوری گونده كانى گەرمیــان، 59 بنکەی 
تەندروســتی هەیــە، ئه وانیــش هه ندێك چاره ســه رى ســه ره تایی 

پێشكه ش ده كه ن. 
د. ســیروان محه مــه د، بەڕێوبەری گشــتی تەندروســتی گەرمیان، 
رونیده كاتــه وه : بەپێــی وەزیفەی بنکەی تەندروســتی، کۆمەڵێک 
ئایتمی سەرەتایی چاره سه ر و ده رمان دەتوانین لەوێ دانەین وەک 

شروب و حەپ.
ئــارام عاســی، لێپرســراوى بنکــەی تەندروســتی قەڵاته پــزان، 
باســی له وه كــرد ئه وان پشــکنینیان نییە و تەنها بۆ نەخۆشــییە 
ســەرەتاییەکان دەرمانیان هەیە، »بۆ نەخۆشییە درێژخایەنەکانی 
وەک فشاری خوێن و شەکرە ده رمانمان نییه ، هه روه ها دورینەوەو 

تەقەڵمان نییە، ئەمە وەکو یاسایەک بۆمان دانراوە«.
به ڕێوبه رى گشتى ته ندروستى گه رمیان جه ختى له م قسه یه  كرده وه  
و وتــى: بەنیســبەت دەرمانی دژەهەوکــردن و دەرزی و دەرمانی 
فشــاری خوێن و شــەکرە و هاوشــێوه كانیان، بەهیچ شــێوەیەک 
ناتوانین لە بنکەی تەندروستی داینەین، چونكه  به  رێنمایی بۆمان 

دیارییكراوه .
به شــێوه یه كى گشــتى دانیشــتوانى گوندەکان رەخنــە لە راده ى 
خزمەتگوزارییــە تەندروســتیەکان دەگــرن و دەڵێــن لــە ئاســتی 

پێویستدا نییە.
محه مــه د حه مەکه ریم، ئەنجومەنی گوندی زەماوەنگەـــى ســەر بە 
قــەزای کــەلار، دەڵێت: بنکــەی تەندروســتی گوندەکەمان لە دو 
یاریدەدەری پزیشــکەوە کراوە بەیەک کەس، بنکەی تەندروســتی 
بە یەک کەس بەرێوەناچێت و ناتوانێت پێداویســتی دانیشــتوانی 

گوندەکە پڕبکاتەوە.
لایخۆشــیه وه ، ئارام عاسی، لێپرسراوى بنکەی تەندروستی گوندى 

قەڵاته پزان، جه ختى له م قسه یه  كرده وه  و وتى: شتێکی ناچارییە 
ئەگینا قورسە بنکەیەک بە تەنیا کەسێک بەرێوەبببرێت، کە وەک 
لێپرسراو و دابینکردنی دەرمان و هێنان و بردنی دەرمان و دەوام 

کردن قورسی خۆی هەیە، ئەمە بە 2 بۆ 3 كه س دەکرێت.
لە بەرامبەردا د. ســیروان محه مه د، بەڕێوبەری گشتی تەندروستی 
گەرمیان، دەڵێت: کەمکردنەوەی كارمه ندى بنکە تەندروستیەکانی 
گونــدەکان بــۆ یــەک کارمەنــد دەگەڕێتــەوە بــۆ پەککەوتنــی 
خزمەتگــوزاری ناو نەخۆشــخانەکانی فریاکەوتن و نەخۆشــخانەی 

گشتی کەلار و شەهید د. خالد گەرمیانی له  کفری.
دەشــڵێت: ئەمــەش بەهــۆی دانەمەزراندنــی کارمەنــد و راگرتنی 
کارمەندی خۆبەخشەوە کە تەنانەت ئەو 100 کەسەی بە گرێبەست 
بۆ ئیدارە ســەربەخۆکان ســۆران و زاخۆ دامەزراون، بۆ ئیدارەی 
گەرمیــان دانەمــەزراون، بۆیە ئەمســاڵ ئەو بریارەمانــدا زۆربەی 
بنکەکانــی گونــدەکان 2 بــۆ 3 کارمەندیــان تیایە کــراوە بەیەک 

کارمەند، ئەمەش بەسەر هەمویاندا جێبەجێدەکەین.
هــەروەک مه حمــود ئەحمــه د، ئەنجومەنــی گونــدی بۆیســانەی 
ســەربە ناحییەی شــێخ تەویل  رەخنە لە بنکە تەندروستیەکانی 
ناحییەکەیان دەگرێت و دەڵێت: دو بنکەی تەندروستی لە سنوری 
ناحییــەی شــێخ تەویل هەیە »وەکو ئەوە وایــە نەمانوێت«، ئەم 
بنکە تەندروســتییە لــە هەفتەیەکــدا دو رۆژ کارمەندەکانی دەوام 

دەکەن ئەو دو رۆژەش لە کاتژمێر 11 دەڕۆنەوە.
دەشڵێت: بنکەی تەندروستی ناحییە پێوستە ئێشکگری تیادابێت 
بۆ ئەو گرفت و حاڵەتە تەندروستیە لەناکاوانەی رودەدەن و بەدەم 

چارەسەری خەڵکی گوندەکانەوە بێن.

3. تەندروستی

دیمەنی بنکەیەکی تەندروستی گوندێکی گەرمیان                  سەرچاوە: ب. گ. تەندروستی گەرمیان

لــە بەرامبەردا دانــا ئەحمه د، بەڕێوبەری ناحییەی شــێخ تەویل، 
دەڵێــت: بــۆ ئــەوەی بنکــەی تەندروســتی ناحییەکــە بکرێت بە 
مەڵبەندی تەندروســتی و دەوامی بەردەوامی تیادابێت، هەوڵدراوە 

و فەرمانیشی هەیە.
دەشڵێت: لەلایەن هاوڵاتیانەوە گلەیی لە دەوامی کارمەندانی بنکە 
تەندروستییەکان نەهاتوەتە لامان، بەپێی پێویست لە دەوامدابون، 
نەبونی ئێشکگر دەگەڕێتەوە بۆ ئەوەی بنکەکە نەبوە بە مەڵبەندی 

تەندروستی.
هــاوکات د. ســیروان محه مــه د، بەڕێوبەری گشــتی تەندروســتی 
گەرمیــان، دەڵێت: ئەرکی بەڕێوبــەری ناحییەکانە بەدواداچون بۆ 
دەوامــی کارمەندانــی بنکە تەندوســتیەکانی ناحییەکانیان بکەن، 
لــە ئێســتادا کە موچە لەکاتی خۆیدا دێــت غیابیان بدەن لەکاتی 

نەهاتنە سەرکاردا.
دەشڵێت: یەکێک لە هۆکارەکانی کەمکردنەوەی ژمارەی کارمەندانی 
بنکــە تەندروســتیەکان دەگەڕێتــەوە بــۆ لاوازی چاودێریکردنــی 
بەڕێوبەری ناحییەکان بەســەر بنکە تەندروســتیەکانی گوندەکاندا 

کە دەوامیان نەدەکرد.
لەبارەی نەبونی ئێشــکگر لە بنکە تەندروســتیەکانی گوندەکاندا، 
ئامــاژەی بەوەکرد: لەنــاو هەیکەلی بنکەی تەندروســتیدا ئەرکی 

بنکەی تەندروستی 24 کاتژمێریی نییە.
ســەرەڕای گرفتی ئــەو گوندانەی بنکــەی تەندروســتییان هەیە، 

گرفتەکە بۆ ئەو گوندانەی بنکەی تەندروستییان نیە زیاترە.
تەهــا رەشــید، ئەنجومەنی گوندی سەرقزڵـــى ســەربە ناحییەی 
قۆرەتو، دەڵێت: گوندەکەمان بنکەی تەندروستی نیە، تەنانەت ئەو 
بنکە تەندروســتیەی لە سنورەکەدا کە لە ناحییەی قۆرەتو هەیە، 
فریای خۆیان ناکەوێت سەرباری ئەوەش دورە لە گوندەکەمانەوە.
هــەروەک عه لــی عەزیــز، ئەنجومەنــی گوندی عەوڵاقوت ســەربە 
ناحییــەی ســەرقەڵا، دەڵێــت: 120 ماڵین بنکەی تەندروســتیمان 
نییە، بونی بنکەی تەندروســتی کارئاســانییە بۆ هاوڵاتیانی گوند 
لــە کاتی دروســتبونی گرفتێکی تەندروســتی لە رێگــەی بنکەی 
تەندروســتییەوە چارەســەری کاتــی بــۆ بکرێت تا گەیشــتنی بە 

شوێنی پێویست.
لە بەرامبەردا، د. سیروان محه مه د، بەڕێوبەری گشتی تەندروستی 

گەرمیان، دەڵێت: کردنەوەی بنکەی تەندروستی لە هەمو گوندێک 
بە گونجاو نازانم بۆ پێداویستی ئەمڕۆ.

دەشــڵێت: وەکــو بەڕێوبەرایەتی گشــتى تەندروســتی گەرمیان، 
پرۆژەیەکی تەندروســتیمان بۆ گوندەکان پێشکەش بە دەسەڵاتی 
سیاســی و وەزارەتی تەندروســتی کردوە، چەند جارێک گفتوگۆی 

لەسەر کرا، بەڵام لەلایەن هەردو لایەنەکەوە رەتکرایەوە.
لەبــارەی چیه تى ئەو پرۆژە تەندروســتیەی بۆ گوندەکان هەیانە، 
دەڵێــت: پێشــنیاری لابردنــی هەمــو بنکــە تەندروســتیەکانی 
گوندەکانمــان کــردوە، لەبــری ئــەو بنکانــە بۆ چەنــد گوندێکی 
نزیکــە لەیەکەوە لەناوجەرگەی گوندێک مەڵبەندێکی تەندروســتی 
بکەینەوە، ئەم مەڵبەندە تەندروســتیە پزیشــك و کارمەندی تیادا 
دەبێت بەشــێوەی 24 کاتژمێریی نەک وه ك ئه وه ى ئێستا هه یه  و 

ته نها بەیانیانه .
لە درێژەی قســەکانیدا وتــی: هەروەها خزمەتگوزارییەکانی وەکو: 
فریاگــوزاری ســەرەتایی، ددان، کوتــان، چاودێــری ژنی دوگیان، 
ڤاکســین، چاودێری تەندروســتی و ئەمبوڵانــس لەخۆدەگرێت، بە 
جێبەجێکردنی ئەم پرۆژەیە کێشــەی خزمەتگوزاری تەندروســتی 

گوندەکان چارەسەر دەبێت.
جەختیــش لەوە دەکاتەوە: »ئێمە لەســەر ئەم پرۆژەیە ســورین 
ئەگەر دەســەڵاتی سیاســی و وەزارەتی تەندروستی قبوڵی بکات، 

ته نانه ت تێچویەکی کەمیشی پێویستە«.
له به رامبه ر نیگه رانى و ره خنه ى دانیشتوانى گونده كان، به رپرسانى 

بنكه  ته ندروستییه كانیش قسه ى خۆیان هه یه .
هێــرش کەریــم، لێپرســراوى بنكه ى تەندروســتی گونــدى نازێ، 
ده ڵێت: بنکە پێویســتە کارەبای 24 کاتژمێریی بۆ دابین بکرێت، 
بەهۆی ئەوەی لە هاویندا کارەبای گوندەکان 6له  6ـى به یانییه وه  
دەبڕێت تاوه كو 12ـــى نیوه ڕۆ، ئه مه ش كاریگه ریی هه یه  بۆســه ر 

ده رمان و چاره سه ره كانمان.
رونیكرده وه : هەمــو دەرمانێک پلەی گه رمیی تایبەتی خۆی هەیە 
بــۆ ئــەوەی بەرگەی تێکنەچــون بگرێت، زۆربــەی دەرمانەکان لە 
پلەی 25 بۆ 30 پله ى ســه دیی بچێته  سه ره وه ، هیچ کۆمپانیایەک 

گرەنتی ناکات دەرمانەکەی تێکنەچێت.

دیمەنێک لە بنکەی تەندروستی گوندی گردەگۆزینە              سەرچاوە: ب. گ. تەندروستی گەرمیان

بەشــێکی زۆری گوندەکان گرفتی خراپــی رێگاوبانەکانیان هەیە، 
ئەمــەش کێشــەی هاتوچۆی بــۆ گوندنیشــینان دروســتکردوە و 
بەتایبەتیــش لەوەرزی زســتاندا زیاتر ئاســتەنگی هاتوچۆیان بۆ 

دروستدەکات.
ئەحمه د کەریم، ئەنجومەنی گوندی چەمی شــۆر ســەربە ناحییەی 
شــێخ تەویل، دەڵێت: لــەوەرزی بارانباریندا بەهۆی هاتنی ئاو بۆ 
ســەر رێگای گوندەکە رێــگای هاتوچۆکردنمــان دەبڕێت »ئەگەر 
کەسێکیشمان لێ بمرێت رێگامان نیە لەو ئاوە بپەڕینەوە ئەوبەر، 

بەهیچ شێوەیەک ناتوانین رێگاکە بەکاربهێنین«.
دەشــڵێت: لەگوند نەبوم گەڕاومەتەوە بچمەوە بۆ ماڵەوە، كه چى 
رێــگای گەڕانەوەم نەبوە، ناچار لــە گوندێکی دیکە ماومەتەوە تا 
بەیانــی، ئه مــه ش له كاتێكدایه  بۆ چاککردنــی رێگاکە زیاتر لە 15 
عەریزەمانــداوە بــە شــارەوانی و به ڕێوبه رایه تــى رێگاوبان، به ڵام 

بۆمان چارەسەر نەکراوە.
هاوکات دانا ئەحمه د، بەڕێوبەری ناحییەی شــێخ تەویل، دەڵێت: 
تەنها رێگای ســەنتەری ناحییەکــە قیرتاوە، رێگای گوندی چەمی 
شــۆر و گوندەکانی دیکەی ســەر بە ناحییەکە هەوراز و خاکییە، 
چەندینجــار داوای چاککردنــی رێگای چەمی شــۆرمان کردوە کە 

رێگای هاتوچۆی چەند گوندێکی دیکەی لەسەرە.
دەشــڵێت: ئامێرەکانــی شــارەوانی کاری تیاداکــردوە، بەڵام هەر 
چارەســەرێکی کاتییە و گرفتی رێگاکە چارەســەر ناکات جگە لە 
قیرتاوکــردن، بەردەوام دەبین لە داواکاری بۆ قیرتاوکردنی رێگای 

گوندەکە.
ئامــاژەی بەوەشــکرد: پــرۆژەی تێکەڵەڕێژمــان بــۆ کــردون، لە 
بەرنامەدایە بۆ ئەوەی چارەسەری گرفتی هاتوچۆی گوندی چەمی 

شۆر و گوندەکانی دراوسێی بکەین.
لە بەرامبەردا عەدنان خەلیل، بەڕێوبەری به ڕێوبه رایه تى رێگاوبانی 
گەرمیان، دەڵێت: ســەرەڕای قەیرانی دارایی بەو بودجەیەی هەبو 
ســاڵانە ســەروی 10  پرۆژەمان بردوەتە بــواری جێبەجێکردنەوە 
لــە گونــدەکان، بەشــێوەیەک ئەگــەر قیرتاویش نەکرێــت رێگای 

هاتوچۆیان بۆ ئاسان بکرێت.
بەربەســتەکانی نێــوان رێگای دو ســایدیی کــەلار- دەربەندیخان، 

یه كێكى تره  له  گرفته كانی هاتوچۆی گونده كان. 
نەوزاد ئەحمه د، هاوڵاتی گوندی سەی مه حموـى سەر بە ناحییەی 
پێبــاز )باوەنور( دەڵێت: ئەو بەربەســتە کۆنکرێتیانەی لە نێوان 
رێگای کەلار- دەربەندیخان دانراوە گرفتی هاتوچۆی بۆ دانیشتوانی 

ئەمبەر و ئەوبەری گوندەکە دروستکردوە.
هــەروەک عه لــی مســتەفا، ئەنجومەنــی گونــدی ســەی مه حمو، 
دەڵێــت: بۆ ئەوەی لەمبەری گوندەکــە بچینە ئەوبەری گوندەکە، 
دەبێت بچین لــە باوەنورەوە بگەڕێنیەوە، داواکاریمان ئاراســتەی 
بەڕێوبەرایەتی ناحییەی پێباز و بەڕێوبەرایەتی رێگاوبانی گەرمیان 
کــردوە بۆ ئه وه ى چارەســەری ئەو گرفتەمــان بۆبکەن بە لابردنی 

چەند کۆنکریتێک.
هــاوکات عەدنــان عه لــی، بەڕێوبــەری ناحییــەی پێباز)باوەنور( 
دەڵێت: ئێمە لەگەڵ داواکاری گوندی ســەی مه حمو و گوندەکانی 
دیکەیــن، هاوڵاتیان دەبێت رێگایەکی دور ببڕن بۆ ئەوەی یوتێرن 
بکــەن، چەندجارێکیش داواکاری خەڵکمــان بەرزکردوەتەوە لەبەر 

ئەوەی لابردنی ئەو بەربەستانە لە دەسەڵاتی ئێمەدا نییە.
لەبەرامبەردا، عەدنان خەلیل، بەڕێوبەری به ڕێوبه رایه تى رێگاوبانی 
گەرمیــان، دەڵێت: لابردنی ئــەو بەربەســتە کۆنکرێتیانەی نێوان 

رێــگای کــەلار- دەربەندیخان داواکاریی زۆر لەســەرە لەلایەن ئەو 
گوندانەی لەســەر رێگاکەن، بەپێی ئەو دیزاینەی بۆ رێگاکە کراوە 
دیزاینێکی ســتاندارد بەرزە، بۆیە بەکارهێنانی رێگاکە لەمبەرەوە 
بــۆ ئەوبەر و گەڕانــەوەی ئۆتۆمبێل، دەبێتە لەم روانەوە کەمترین 

هاتوچۆی لەسەر بێت.
دەشڵێت: لەرێگەی دروستکردنی سوڕانەوە و بەرزەپرد و نزمەپرد 
بــە ئاوبارە دروســتکرابێت یــان بە پرد ئەمانە کــراوە بەپێی ئەو 
دیزانــەی کە هەبوە لەگەڵ ســتافی بەڵێنــدەر و بەڕێوبەرایەتیمان 

هەوڵی بۆ دەدەین.
باسی لەوەشکرد: پێویستە بەهەمانشێوە لەلایەن بەشی ئەندازەی 
بەڕێوبەرایەتــی هاتوچــۆی گەرمیانــەوە کاری کۆنترۆڵکردنــی بۆ 

بکرێت بۆ کۆی رێگاکە نەک تەنها بۆ گوندێکی دیاریکراو.
»پردی ســەر رێــگای گوندەکەمان روخاوە، لەکاتــی بارانبارین و 
لافاو ئاستەنگی هاتوچۆمان بۆ دروست ئەبێت، ئەگەر هاوڵاتییەکی 
گوندەکــە روبــەروی حاڵەتێکــی کوتوپرببێتــەوە بەهــۆی خراپی 
رێگاکــەوە ناچــارە چاوەڕوانبێت رێگاکە وشــک ببێتەوە«. عه لی 
عه زیز، ئەنجومەنی گوندی عەوڵاقوتـــى سەربەناحییەی سەرقەڵا، 

وای وت.
وتیشــی: چەندینجار داوامان کردوە کێشەی رێگای هاتوچۆمان بۆ 

چارەسەربکرێت، بەڵام بە چارەسەرنەکراوی ماوەتەوە.
لــە بەرامبــەردا دلێــر عه بدوڵــڵا، بەڕێوبەری ناحییەی ســەرقەڵا، 
دەڵێت: بۆ چارەســەری رێگای گوندی عەوڵاقوت لەگەڵ بەرپرسی 
چاکســازی رێگاوبان و بەڕێوبەرایەتی رێگاوبانی گەرمیان لەســەر 
هێڵیــن، رێگایەکیان بۆ دەرچوە کە چەند کیلۆمەترێکە هاوڵاتیانی 

گوندەکە رەزامەندن لەسەر ئەو رێگایەی بۆیان دەرچوە.
خراپــی رێــگای گوندەکەیــان وایکــردوە ئەگەر بۆیــان قیرتاویش 
نەکرێــت رازین بەوەی ناوبەناو لەرێگــەی ئامێرەکانی رێگاوبانەوە 

چاکسازی بۆ بکرێت.
مه جیــد مه حمود، دانیشــتوی گوندی پوقەـــى ســەربە ناحییەی 
رزگاریــی، دەڵێت: رێگاکەمان زۆر خراپــە، وەکو چاکناکرێت  دو 

سێ مانگ جارێک گلێدەری لێبدرێت بۆ ئێمە باشە.
هەروەک ســەردار مه جید، ئەنجومەنی گوندی شۆراوەـــى سەر بە 
ناحییەی رزگاریی دەڵێت: رێگای گوندەکەمان کە رێگای دو گوندی 
دیکەی لەســەرە، رێگایەکی خاکییە و زۆرخراپە بۆ هاتوچۆکردن، 
هەوڵی زۆرمانداوە رێگاکەمان بۆ چاکبکرێت، بەڵێنیشمان پێدراوە، 

بەڵام هیچی بۆ نەکراوە.
لەبەرامبەردا، جەمال ساڵح، بەڕێوبەری ناحییەی رزگاریی دەڵێت: 
رێــگای گونــدی پوقــە رێگایەکی خاکییــە و لە وەرزی زســتاندا 
تێکدەچێت، ســاڵی پاریش ئامێرەکانــی به ڕێوبه رایه تى رێگاوبانی 

گەرمیانمان بۆنارد چاکسازییان بۆ رێگاکە ئەنجامدا.
دەشــڵێت: هاوڵاتیانــی ئەو گوندە ســەردانمان بکــەن هاوکارییان 

دەکەین بۆ چاککردنی رێگاکە.
»رەنگــە 100 جار داوای چاککردنی رێگای گوندەکەمانم کردبێت، 
رێگای هاتوچۆمان رێگایەکی بەردەڵانییە و بوەتە هۆی خراپبونی 
ئۆتۆمبێلەکانیشــمان، تائێســتا حکومەت بەمەبەستی چاککردنی 
شــۆفڵێکی نەداوە لە رێگاکە«. تارق مه جید، ئەنجومەنی گوندی 

حەیدەرە سور سەربەناحییەی زینانە وای وت.
به ڕێوبه رایه تــى  بەڕێوبــەری  خەلیــل،  عەدنــان  لەبەرامبــەردا، 
رێگاوبانی گەرمیــان، دەڵێت: بەپێی ئەو توانایەی هەمانە هەوڵی 

کارکردنمانداوە بۆ ئەو گوندانە.

4. رێگاوبان

لــه  گونده كانى گه رمیاندا 390 قوتابخانه  و 33 باخچه ى ســاوایان 
هه یه ، به ڵام ئه م ژماره یه  به س نییه  و كێشه ى جۆراوجۆر له  بوارى 

قوتابخانه  و په روه رده دا هه یه .
»ژمــارەی قوتابیانــی گوندەکەمان زۆرن و لــە بینای قوتابخانەی 
گوندەکــە جێگایــان نابێتــەوە، بــۆ چارەســەری ئــەم گرفتــە 
دانیشــتوانی گوند پارەمان کۆکردوە بۆ دروســتکردنی دو ژور بۆ 
قوتابخانەکە لەســەر تێچوی خۆمان، بــەڵام پەروەردە ئاگەداریان 
کردینەوە کە نەیکەین و بینای قوتابخانەمان بۆ دروســتدەکەن«. 
خەســرەو عه بدولکەریم، ئەنجومەنی گوندی شێخ لەنگەری خوارو 

سەربەناحییەی کۆکس، وای وت.
هاوکات ســاڵح محه مه د، بەڕێوبــەری ناحییەی کۆکس دەڵێت: بۆ 
چارەســەری کێشــەی قوتابخانەی شــێخ لەنگەری خــوارو داوای 
دروســتکردنی قوتابخانەمــان کــردوە، داومانە بــە بەڕێوبەرایەتی 

پەروەردە کە کاری لەسەر بکەن.
لەبەرامبــەردا عەدنــان حســێن، بەڕێوبەری گشــتی پــەروەردەی 
گەرمیان بەوەکالەت، دەڵێت: بەمەبەستی ئەنجامدانی هەڵسەنگاندن 
لیژنەی بیناســازی و ئەندازیاریمان ســەردانی قوتابخانی گوندەکە 
دەکەن بۆ زانینی ئەوەی کە ئایا پێویســتیان بە قوتابخانەیە یان  
نۆژەنکردنەوەیه ، قوتابخانه ى گوندى شێخ لەنگەر لەبەرنامەماندایە.
دەشــڵێت: بودجەیەکمــان لەبەردەســتدایە لەرێگەیــەوە هەوڵــی  

چارەسەری گرفتی قوتابخانەکەیان دەدەین.
كێشه ى بینا، له  زۆربه ى گونده كاندا هه یه ، هه ر یه كه ى به  ئاستێك.
ساری بەهادین، بەرێوبەری قوتابخانه ى گوندى عەزیز قادر، وتى: 
بینای قوتابخانەکەمان زۆر خراپ و کۆنە، دیوارەکانی درزی بردوە 
و ســەقفی پۆلێکمان کەوتوە، 4 پۆلمان بە کابینە دروســتکراوە، 
کابینەکانیش کۆنن، لەوەرزی زســتاندا دڵۆپە دەکه ن و ســاردە و 

لە وەرزی هاویندا زۆر گەرمن.
له  گوندى پوقه ، بەهۆکاری نەگونجاویی بینای قوتابخانەکەیانەوە، 
وەزارەتــی  لەلایــەن  کــراوە  قوتابخانەکەیــان  داخســتنی  داوای 

پەروەردەوە.

محه مــه د عه لــی، ئەنجومەنــی گوندی پوقەـــى ســەربە ناحییەی 
رزگاریــی، دەڵێت: بینــای قوتابخانەی گوندەکەمــان دیوارەکانی 
هەموی تەقیوە و شەقی بردوە، نەگونجاوە قوتابی تیایدا بخوێنێ، 
بۆیە لەلایەن وەزارەتی پەروەردەوە داوای داخســتنی قوتابخانەکە 

کراوە.
دەشــڵێت: بۆئــەوەی قوتابخانەکــە دانەخرێــت و مناڵەکانمــان 
ناچارنەبن بۆخوێندن بچن بۆ شوێنی دیکە، لەسەر بەرپرسیاریەتی 
خۆمان مناڵەکانمان دەنێرینە قوتابخانە و بەرپرســیارێتی رودانی 

هەر شتێکمان لە ئەستۆی خۆمان گرتوە.
لە بەرامبەردا، جەمال ساڵح، بەڕێوبەری ناحییەی رزگاریی دەڵێت: 
دانیشــتوانى گوندەکە ســەردانمان دەکەن، بەڵام تائێستا کێشەی 

خراپی قوتابخانەکەیان پێ رانەگەیاندوم.
هاوکات عەدنان حســێن، بەڕێوبەری گشتی پەروەردەی گەرمیان، 
بەوەکالــەت، لەبارەی چارەســەری کێشــەی ئــەو قوتابخانەیەوە، 
دەڵێت: لەلایەن بەڕێوبەری قوتابخانەی پوقەوە داوای دروستکردنی 
بینامان لێکراوە، بەڵام لەئێســتادا کە کاتی دەوامە زەحمەتە، بەو 
بودجەیەی لەبەردەســتماندایە چارەسەری گرفتی قوتابخانەکەیان 

دەکەین.
زۆرینه ى قوتابخانه ی گونده كان، كێشه ى كاره بایان هه یه .

نیهایەت سابیر، بەرێوبەری قوتابخانەی گوندی ساڵحه  »ناساڵح«، 
ده ڵێــت: ئێســتا کــە وەرزی گەرمایــە و پێویســتە فێنککــەرەوە 
کارپێبکەیــن، کارەبامــان نییــە، کارەباکەمــان لەگــەڵ کارەبــای 
گوندەکــە دایــە، لەکاتــی دەوامــی ئێمــەدا کارەبای گونــد نییە، 
پێوستمان بەراکێشانی هێڵێکی تایبەتی کارەبایە کە جیاوزبێت لە 

کارەبای گوندەکە.
هاوكات، ســاری بەهادین، بەرێوبــەری قوتابخانه ى گوندى عەزیز 
قــادر، ده ڵێت: قوتابخانــەی گوندەکان بەهــۆی نەبونی كارەباوە 
ئێســتا کەوەرزی هاوینە، لە دۆخێکی خراپدان، کە دەگاتە وانه ی 
4 و 5، مامۆســتایان توانا و تاقەتی وانەوتنەوەیان نابێت بەهۆی 

نەبونی کارەبا و گەرماوە.

5. قوتابخانە

گۆڕەپانی قوتابخانەی گوندێکی گەرمیان                      سەرچاوە: بەڕێوبەرایەتی پەروەردەی کەلار



هاوكات به شێكى زۆری قوتابخانه كان كارگوزاریشیان نییه .
نیهایەت سابیر، بەرێوبەری قوتابخانەی گوندی ساڵحه  »ناساڵح«، 
وتــى: قوتابخانەکەمان کارگوزاری نیە، پێویســتی بە کارگوزارە، 
لەســەر ئەرکــی خۆمــان کەســێکمان بــە کــرێ گرتوە بــۆ کاری 

کارگوزاریی.
له لایه كــی دیكــه وه ، بەهۆی نەبونــی ئەو رێژەیــەی دیاریکراوە بۆ 
کردنــەوەی قوتابخانە لەگوندێکــدا، هەندێک گونــد قوتابخانەیان 

نییە.
هەریەکــە لــە  ئەنجومەنی گوندەکانــی )ســەرقزڵ، مەلائۆمەر و 

شۆراوە) باس له وه  ده كه ن لەگوندەکەیاندا قوتابخانە نییە.
ســتار محه مه د، ئەنجومەنــی گوندی مەلائۆمەر ســەربە ناحییەی 
ئاوەســپی، دەڵێــت: بەهــۆی نەبونی قوتابخانە لــە گوندەکەمان، 
مناڵەکانمان لەکەلار دەخوێنن، ئەوەی قوتابی هەبێت ناتوانێت لە 

گوند بژی یان مناڵەکانیان لە شارەو خۆیان لێرەن.
دەشڵێت: ئەگەر قوتابخانە هەبێت لە 80%ـی خەڵکی دەگەڕێنەوە 

گوندەکە.
لــە بەرامبــەردا عه زیز محه مــه د، بەڕێوبەری ناحییەی ئاوەســپی، 
دەڵێــت: گونــدەکان قوتابخانە و مامۆســتایان هەبــوە، بەڵام لە 
ئەنجامــی چۆڵکردنیــان لەلایــەن دانیشــتوانەکەیەوە لەماوەی 20 
ســاڵی رابــردودا بە هۆکاری وشکەســاڵی و حەزکــردن بەژیان له  

شار، حکومەت ناچار بوه  قوتابخانەکان دابخات.
هــاوکات بەڕێوبــەری گشــتی پــەروەردەی گەرمیــان بەوەکالەت، 
عەدنان حســێن، دەڵێت: هەرشوێنێک ئەگەر 10 قوتابیشی هەبێت 
ئێمە ئامادەین قوتابخانەیان بۆ بکەینەوە، بەڵام بۆ 2 بۆ 3 قوتابی 

ناتوانین ستافێکی کارگێڕیی و مامۆستا دابنەین لە گوندێکدا.
لــە گوندەکاندا قوتابخانەی ئامادەیی نییە  بەوهۆیەوە هەندێک لە 
خێزانــەکان بەهۆی نەبونی توانای دابینکردنی تێچوی هاتوچۆوە، 

مناڵه کانیان لە خوێندن داببڕن.
مه حمود ئەحمه د، ئەنجومەنی گوندی بۆیسانەی سەر بە ناحییەی 
شــێخ تەویل، دەڵێت: قوتابیانی گوند دوای تەواوکردنی ناوەندی 
بۆ خوێندنی دواناوەندی دەبێن بچن بۆ ئامادەیی ناحییەکە، مناڵی 
زۆرهەیە لە گوند بەهۆی نەبونی دواناوەندی لە خوێندن دادەبڕێن، 
ئەمەش بەهۆی ئەوەی هەندێک خێزان توانای دابینکردنی تێچوی 
هاتوچــۆی مناڵەکەیــان نییە بینێــرن بۆ ناوه ندى ناحیه ى شــێخ 

تەویل.
دانا ئەحمه د، بەڕێوبەری ناحییەی شێخ تەویل، دەڵێت: گوندەکانی 
سنوری ناحییە داوای کردنەوەی قوتابخانەی دواناوەندییان کردوە، 
ئێمــەش چەند جارێک دواکاریمان  بەرزکردوەتەوە بۆ پەروەردەی 

گەرمیان، تائێستا وەڵام نەدراوینەتەوە.
»خــۆم یەکێکــم لەو کەســانەی مناڵەکەم لە خوێنــدن دەرکردوە 
بەهۆی ئەوەی توانای ئەوەم نەبوە بیبەم بۆ شــوێنێکی تر درێژە 
بە خوێندن بدات«. ســەردار مه جید، ئەنجومەنی گوندی شوراوە، 

وای وت.
لەبەرامبــەردا عەدنــان حســێن بەڕێوبــەری گشــتی پــەروەردەی 
گەرمیــان بــە وەکالەت، دەڵێــت: بەپێی رێنماییەکانــی وەزارەتی 
پــەروەردە نابێت لە گوندەکاندا قوتابخانــەی دواناوەندی هەبێت، 

دەبێت دواناوەندی لەناو سەنتەری ناحییەکاندا هەبێت.

دیواری بینای قوتابخانەی گوندێکی گەرمیان                                سەرچاوە: رادیۆی دەنگ

هــاوکاری نەکردنی جوتیارانی گوندەکان بەهۆی قەیرانی داراییەوە 
ئەرکی سەرشــانی دانیشــتوانى گونده كانى قورســتر كردوه  كه  به  
به شــى زۆریان سه رقاڵی كارى كشتوكاڵ و ئاژه ڵدارین، وەکخۆیان 
دەڵێــن: نەبونــی هــاوکاری وایکردوە دەســت لە کشــتوکاڵکردن 

هەڵگرن.
عه لــی مســتەفا، ئەنجومەنی گوندی ســەی مه حموـــى ســەر بە 
ناحییــەی پێبــاز )باوەنــور(، دەڵێت: ســاڵانی رابــردو فەلاحەتم 
دەکــرد، بەهــۆی زۆری تێچــو و گرانی گەنــم و په ینی کیمیاوی و 
جــوت، هه روه ها نەبونی هاوکاریی لەلایــەن حکومەتەوە، وازم لە 

کشتوکاڵکردن هێناوە.
هەروەک سۆران محه مه د، دانیشتوی گوندی زەماوەنگەـى سه ر به  
كه لار، دەڵێت: ئەگەر حکومەت هاوکاریمان بکات کارئاســانییە بۆ 
ئێمە و وادەکات پەرە بە کاری کشتوکاڵیی بدەین لە گوندەکانمان، 
وەک جوتیارێــک چەنــد تەنێــک په ینی کیمیاویم کڕیوە تائێســتا 

نەمتوانیوە پارەکەی بدەم.
دەشڵێت: ئێستا کە کاتی دروێنە نزیکە، ئومێدێکم بە بەرهەمەکە 
نییــە بەهۆی بــێ بارانییــەوە، حکومەت هاوکاریــت بکات خەمت 
کەمترە و دەتوانێت بیکاتە قەرز لەســەرت، ســاڵێک کە بەرهەمی 

فەلاحی نەهاتە لە وەجبەی داهاتو قەرزەکەت لێوەرگرێتەوە.
لــە بەرامبەردا، شــادیە حســێن، بەڕێوبەری گشــتی کشــتوکاڵی 
گەرمیان، دەڵێت: لە ساڵی 2014ـەوە بەهۆی دروستبونی قەیرانی 
داراییــەوە وردەوردە هاوکاریکردنی جوتیاران روی لە کەمکردنەوە 
کرد، ساڵانە لەلایەن وەزارەتی دارایی بۆ وەزارەتی کشتوکاڵ بری 
64 ملیار دینار دەدرا بۆ هەمو هەرێم پاشان کرا بە 32 ملیار، ئەو 

بڕەش کەمکرایەوە بۆ 19 ملیار و دوای ئەوەش نەما.
دەشــڵێت: لەدوای ساڵی 2018ـــەوە بەتەواوی هیچ هاوکارییەکی 
جوتیارمــان نەکــردوە،  کــە لە پێشــوتردا هاوکارییــەکان خۆی 
دەبینیەوە لە دابینکردنی کودی کیمیاوی، مەرەشە و قڕکەر، ئەم 

هاوکاریانە یارمەتیدەرێکی زۆرباش بو بۆ جوتیاران.
یه كێكى تر له و كێشــانه ى په یوه ســت به  بوارى كســتوكاڵه وه  له  

گونده كاندا كه م تا زۆر هه یه ، كێشه ى موڵكداریی زه وی و سنورى 
زه ویی جوتیاره كانه ، كه  هه ندێكجار ســه ر ده كێشــێت بۆ شــه ڕ و 

ئاژاوه .
شــادیه  حســێن، له مباره یه وه  وتــى: هەرکاتێک نرخــی بەروبومی 
کشــتوکاڵی لەبازاڕدا به رز بێت و بــازاڕی به رهه مه كان باش بێت، 

کێشەی زه وییه  کشتوکاڵییه كان زیاتر دەبێت.
له باره ى شــێوازی مامەڵەی ئه وان له گه ڵ ئەم کێشەیەدا، ئاماژه ى 
به وه دا: دەگەڕێتەوە ســەر شایەت و ئەنجومەن و گرێبەسته کەی، 
ئه وه ى گرێبەستی هەبێت زیاتر گوێ لێگیراوه ، ئەوەش بەکرداریی 

زەوییەکەی لە بەردەستدابێت زیاتر کار لەگەڵ ئەوەدا دەکەین.
باســی له وه شكرد ئه وان هه وڵی خۆیان ده ده ن بۆ چاره سه ركردنى 
كێشــه كه ، به ڵام هه ندێك له  كێشــه كانیش دواتر ده چێته  دادگا و 

رێڕه وی یاسا ده گرێت.
كێشــه یه كى دیكه ، زیاده ڕه ویی كردنه  ســه ر دارستان و پاوانه كانه  
له لایــه ن گوندنشــینانه  و به كارهێنانیانــه  بۆ كشــتوكاڵ و كێڵانى 

زه ویه كانه .
رەشــید بەکــر، بەرێوبــەری به ڕێوبه رایه تــى دارســتان و پاوانــی 
گەرمیــان، ده ڵێت: حاڵەتــە زۆرە، گەرمیانیــش وەک ناوچەکانی 
دیکە بەر شــاڵاوی دەســتدرێژیکردنە ســەر لەوەڕگاکان بوه تەوە، 
لەم بابەتەدا بەپێی یاســای ژمارە 3ـــى ساڵی 2018 لە ئەستۆی 
یەکــەی کارگێڕیــی ناوچەکەدایە لیژنەیــەک پێکدەهێنێت و خۆی 
سەرۆکایەتی دەکات ئێمه ش ئەندام دەبین تیایدا، بۆ ئەو مەبەستە 
تائێســتا چەندیــن کەیســمان داوه  بە دادگا و چەندین کەســیش 

دادگایی کراوە.
باسی له وه شكرد: بەڵام هێشتا ناتوانرێت کۆنترۆڵی ته واوه تى ئه م 
دیارده یه  بكرێت، پێوستە ئەنجومەنی گوندەکان هەر زیادەڕۆییەک 
لە ســنوری گوندەکەیــان کرابێتە ســەر زەوی پــاوان، کارگێڕیی 
ناوچەکــە ئیتــر چ به ڕێوبه رایه تــى ناحیە یــان قایمقامیه ت بێت،  
ئاگــەدار بکه نه وه  و ئیدارەش هەڵدەســتێت بەگرتنەبەری رێکاری 

یاسایی بەرامبەریان.

6. كێشه ى نه بونى هاوكاریی له  بوارى کشتوکاڵدا

بەسەرکردنەوەی کشتوکاڵی گوندێکی گەرمیان لەلایەن لیژنەیەکی ب. گ. کشتوکاڵی گەرمیان

ئاژەڵداریی یەکێکە لەو پیشانەی گوندنیشینان وەکو سەرچاوەیەک 
بۆ بژێوی ژیانیان پشتی پێدەبەستن، به پێی ئامارێكى به ڕێوبه رایه تى 
ڤێتێرنــه رى گه رمیان، لە ســنوره كه دا نزیکەی 600000 شەشســەد 

هەزار سەر ئاژەڵ هەیە به  هه مو جۆره كانییه وه .
ئاژەڵداران دەڵێن لەلایــەن به ڕێوبه رایه تى ڤێتەرنەرییەوە هاوکاری 

ناکرێین لەو گرفتانەی روبەروی ئاژەڵەکانمان دەبێتەوە.
تەهارەشــید، ئەنجومەنی گوندی سەرقزڵـــى ســەر بــە ناحییەی 
قۆرەتــو، دەڵێــت: لــەڕوی ئاژەڵــداری و ئــەو پێداویســتیانەی 
پەیوەندیــدارن بەو گرفتانــەی روبەروی ئاژەڵەکانمــان دەبێتەوە، 

به ڕێوبه رایه تى ڤێتەرنەری هیچ هاوکارییەکیان نەکردوین.
هــەروەک محه مه د حه مەکه ریــم، ئەنجومەنی گونــدی زەماوەنگە، 
دەڵێــت: ئەو هاوکاریانــەی لەلایەن بەڕێوبەرایەتــی ڤێتەرنەریەوە 
پێماندەدرێت، بەپێی پێویست نیە ساڵی جارێک ئەگەر كوتانێكمان 

بۆ بێت.
لەبەرامبــەردا، د. ئاریــان ئیبراهیــم، بەڕێوبــەری به ڕێوبه رایه تــى 
ڤێتەرنەریــی گەرمیــان، دەڵێــت: بەهــۆی قەیرانــی داراییــەوە 
نەمانتوانیــوە بەپێــی پێویســت هــاوکاری ئاژەڵــدارەکان بکەین، 

بەڵام بەشــێوەیەک ئەگەر لە 50%ـــیش بێت، توانیومانە هاوکاری 
بگەیەنینە گوندەکان.

دەشــڵێت: ئەو برە دەرمانەی کە بۆمان دێت رێژەکەی زۆر کەمە، 
ئێمە داوای رێژەیەکی زۆر دەکەین، بەڵام بەهۆی قەیرانەوە رێژەی 

داواکراو ناگاتە دەستمان.
ئاماژەی بەوەشــکرد: بۆ ئەوەی هاوکارییەکانمان هەمو گوندەکان 
بگرێتــەوە، هەڵمەتــەکان دەکەین، ئەمەش بەشــێوەیەک هەندێک 
گوند جۆرێک ڤاکســین دەگرێتەوە هەندێکی دیکە دژی نەخۆشــی 
تەوەقیان بۆدەکەین بەشێکیشیان تاعونی مەڕ و بزنیان بۆ دەکەین.
»ڤێتەرنــەری ســاڵی جارێــک ئەگەر بێن، بــۆ دەرزی دانکە تێن، 
ئه گینا دەرمانی نەخۆشییەکانی دیکەی ئاژەڵ خۆمان دەیکڕین«. 

سەردار مه جید، ئەنجومەنی شۆراوە، وا دەڵێت.
له به رامبه ریشــدا بەڕێوبەری به ڕێوبه رایه تــى ڤێتەرنەریی گەرمیان 
دەڵێت: کێشەی ئێمە ئەوەیە کە بڕێك ڤاكسینمان بۆ دێت بەشی 
هەمو گوندەکان ناکات، ناچارین دابەشــی بکەین بۆ ئەوەی هەمو 
گوندەکان ســودمەندبن لە هەریەکە لەو جۆرە ڤاکسینانەی بۆمان 

دێت.

7. كێشه ى ئاژه ڵداریی

لــە ئێســتادا هێڵــی پەیوەنــدی مۆبایــل و ئینتەرنێــت یەکێکــە 
لەلایــەن  به ڵكــو  شــارەکان،  لــە  نــەک  پێداویســتیانەی  لــەو 
گوندنشینەکانیشــه وه  پێویســتییه ، بــه ڵام كێشــه كه  ئه وه یــه  ئه و 

خزمه تگوزارییه  له  گونده كاندا وه كپێویست نییه .
سه لام رەحیم، ئەنجومەنی گوندی دوانزە ئیمامـــى سەر بە قەزای 
کفری، دەڵێت: بەگشتی شەبەکە و ئینتەرنێت لە هەمو شوێنێکی 
گوندەکەمــان خراپــە، بەهۆی نەبونــی شــەبەکەوە پەیوەندیمان 

پێوەدەکرێت دواتر نامەی ئاگەدارکەرەوەت بۆ دێت.
دەشڵێت: بۆ ئینتەرنێت سود لە هێڵی مۆبایلەکانمان وەردەگرین، 

ئەگەرچی ئەویش باش نیە و کێشەی خاویی هەیە.
هــەروەک تەها رەشــید، ئەنجومەنی گوندی سەرقزڵـــى ســەر بە 
ناحییەی قۆرەتو، دەڵێت: بەردەوام کێشــەی نەبونی شەبەکەمان 

هەیــە، ئەمــەش لە هەندێــک حاڵەتی زەرور کە پێویســتمان بوە 
تەلەفۆنێک بکەین گرفتی بۆ دروستکردوین، لە هەندێک حاڵەتیشدا 

ئەگەر شەبەکە باش بێت کێشەی گەورەت بۆ چارەسەر دەکات.
لــە بەرامبەردا، شــەماڵ عومــەر، بەڕێوبەری پۆســتە و گەیاندنی 
گەرمیــان، دەڵێت: پێویســتە ئەو گوندانەی کێشــەی شــەبەکەی 
هێڵەکانیــان هەیە هەر هێڵێک بێــت، داواکاریمان بۆ بهێنن، ئێمە 

داواکەیان بۆ بەرزدەکەینەوە بۆ ئەو کۆمپانیایه ی دەیانەوێت.
دەشــڵێت: پــاش بەرزکردنــەوەی داواکاریی، کۆمپانیــای ناوبراو 
نوســراومان بــۆ دەکات بۆ ئــەوەی لیژنەی ئێمــە لەگەڵیان بچنە 
ســەردانی ئەو شوێنەی کێشەی شــەبەکەی هەیە، پێویستیان بە 
زیادکــردن یان دانانی بــورج بێت بەپێی رێنماییەکانی حکومەت و 

وەزارەت کارەکانیان بۆ رایی دەکەین.

8. تۆڕى مۆبایل و ئینتەرنێت

لە دوای روداوه كانى 16ـى ئۆکتۆبەری 2017ـه  و خراپبونی دۆخی 
ئەمنی، هەندێک لە گوندەکانی ســەر بە ناحییەی زینانە رویان لە 
چۆڵبــون کردوە خەڵکی لەپێناو پاراســتنی ژیانیــان گوندەکەیان 

بەجێهێشتوە.
شێرکۆ یاسین، ئەنجومەنی گوندی دوراجی سەر بە ناحییە زینانە، 
دەڵێــت: ژیانمــان لە دۆخێکــی زۆر خراپدایە، لــەڕوی ئەمنییەوە 
ژیانمان لە ناو ئاگر و ئاســندایە، 2 كیلۆمه تر لە داعشــەوە دورین 

کە لەماڵ دێینە دەرەوە  ژیانمان پارێزراو نییە.
دەشڵێت: خراپی باری ئەمنی وایكردوه  خه ڵكه كه  گوند بەجێبێڵن، 
73 ماڵ بوین ئێستا بەوهۆیەوە 8 ماڵ ماوینەتەوە و گوند چوڵبوە، 
بەتایبەتیش ئەم کۆچکردنەی دانیشتوانی گوند دوای شەهیدکردنی 

کوڕەکەم لەلایەن چەکدارانی داعش، روی لە زیادبون کرد.
هــاوكات فەرمــان عه بدوڵڵا، ئەنجومەنی گوندی قەڵاـــى ســەر بە 
ناحییەی زینانە، دەڵێت: گوندەکەمان کۆتا گوندە لە سنورەکەدا، 
تەنیشتمان چەکدارانی داعشە کە تەنها 10 دەقە درون لێمانەوە.

دەشــڵێت: خراپی باری ئەمنی لە زۆر روەوه  کێشــەی بۆ ژیانمان 
دروســتکردوە، ناتوانیــن بــە شــەو بڕۆینــە دەرەوە بــۆ ئاودانی 

کشتوکاڵ، بە رۆژیش دوربکەوینەوە بۆ لەوەڕاندنی مەڕوماڵات.
خراپی دۆخی ئەمنی بۆ شــوانکارەکان قورســترە، ناتوانن بەیەک 

کەسەوە کاری شوانکارەیی بکەن.
هێمن رەشــید، شــوانکارێکی گوندی دوراجییە، دەڵێت: ئێمە کە 
کاری شــوانکاریی دەکەیــن، بەهۆی خراپی بــاری ئەمنی ژیانمان 
لــە مەترســیدایە، ناتوانیــن مەڕوماڵاتمان دوربخەینــەوە، چونکە 
چەکدارانی داعش هەلیان بۆ رێککەوێت یان تەقەمان لێدەکەن یان 

شوان بە بارمتە دەبەن.
وتیشــی: برایەکم لەلایەن داعشەوە برا بە بری 3 دەفتەر ئازادیان 
کــرد، هەربۆیە شــوانەکان بەهۆی ترس لەســەر ژیانیان، لە گوند 

دورناکەونەوە.
»ئەوانەی ئاژەڵدارن هەمویان دو کەســیان لەگەڵدایە بە چەکەوە 
دەچن بۆ شوانکاریی«. فەرمان عه بدوڵڵا، ئەنجومەنی گوندی قەڵا 

سەربەناحییەی زینانە وای وت.
وتیشــی: »شــوانێک دەڕواتــە خــوارەوەی گونــد، نــەک خۆی، 
خێزانەکەشی لە رەزالەتدایە« پێویستمان بەوەیە لەروی ئەمنیەوە 

پارێزگاریمان لێ بکرێت.
ئامــاژەش بــەوە دەکات: ئاژەڵدارەکان دەســتیان لــە ئاژەڵداری 
هەڵگرتوە و گوندیان بەجێهێشــتوە، ئەوەشی کە ماوەتەوە ئێستە 
کــە وەرزی لەوەڕە شــوانەکان ناتوانن ئاژەڵەکانیــان دوربخەنەوە 

دەبێت دەستبکەن بە پێدانی ئالیک.
هــاوکات وەهاب ئەحمــه د، بەڕێوبەری ناحییــەی زینانە، دەڵێت: 
هێزەکانی پێشمەرگە و ئاسایش ئەمنیەتی سنورەکەیان پاراستوە، 
بەتایبــەت گونــدە نزیکــەکان، هەروەهــا هێزەکانــی کۆمانــدۆ و 
هاوپەیمانانیش بە بەردەوامی ئۆپەراسیۆنیان هەیە بۆ ئەو سنورە.
دەشــڵێت: سنورەکە  سروشتێکی ســەخت و عاسیە لەناو قوڵای 
دۆڵ و هەردەکاندا  جارجار هەندێک مەفره زه ى شــاراوە داعشــی 
تیایە، هاوڵاتیانی گوندەکانی ئەو سنورانە روبەروی گرفت دەبنەوە، 
باشــتروایە بۆ پاراســتنی ژیانیان جوتیار و ئاژەڵدارەکان رێنماییە 

ئەمنییەکان جێبەجێ بکەن بۆ ئەوەی توشی گرفت نەبنەوە.

9. دۆخی ئه منی

کێوماڵی هێزە ئەمنییەکانی هەرێمی کوردستان لە سنوری گوندەکانی ناحیەی زینانە

»لە گوندەکەمان هیچ ناوەندێک نیە بۆ گەنجان تیایدا پشو بدەن 
و کاتەکانیان تیادا بەسەربەرن، ئێمە بێ بەشین لە هەرشتێک کە 
سودی بۆ گەنج هەبێت و خزمەت بەگەنج بکات«. هونەر سەردار، 
گەنجێکی دانیشــتوی گوندی دوانزە ئیمامی سەر بە قەزای کفری، 

وای وت.
وتیشــی: ژمارەی یاریزانمان زۆرە یاریگایەکی باشــمان نیە، هیچ 
بــۆ گەنجی گوندەکان نەکــراوە وەک مەلەوانگە و یاریگا، مەعقول 
نیە هەمو شەوێک لێرەوە بچین بۆ کفری و رزگاریی بۆ یاریکردن، 
ســاحەیەکی خۆڵمان هەیە بۆمان چیمــەن بکرێت یان یاریگایه كى 

تارتانمان بۆ دروستبکرێت هەرباشە.
له به رامبه ردا، قەیس ســەعدوڵڵا، بەڕێوبەری به ڕێوبه رایه تى لاوانی 
گەرمیان، دەڵێت: گەنجانی گوندەکان هەقیانە شوێنی حەوانەوە و 
یاریگایان هەبێت، بەڵام ئەمە بودجەی دەوێت و لە توانای ئێمەدا 

نییە.
دەشڵێت: دروستکردنی یاریگایەکی تارتان 40 بۆ 50 هه زار )4 بۆ 
5 دەفتــەر دۆلار( تێچوەکەیەتــی، ئه مه ش لە توانای ئێمەدا نییە، 

ئێمه  پێشینەیەکی 700 هەزاریمان هەیە ماوەی 5 مانگە بڕاوە.
دانیشــتوانی گونــدەکان ئەنجامدانی خول و چالاکــی بۆ گەنجانی 

گوندەکانیان بە گرنگ دەزانن.
»هیچ شــوێنێک نایــەن بــۆ گوندەکەمان  لە رێگــەی کردنه وەی 
خولەوە سود بە گەنجان و مناڵان و ژنان بگەیەنێت، زۆرپێویستە 
ئەم جۆرە چالاکیانە بێنە گوندەکان«. سه مین رەشید، ئەنجومەنی 

گوندی شێخ لەنگەری خوارو، وای وت.
ســەردار مه جید، ئەنجومەنی گوندی شۆراوەـــى سەر بە ناحییەی 
رزگاریــی، دەڵێــت: هیــچ چالاکیــەک بۆ گەنــج و منــاڵ روی لە 
گونده كه مان نەکردوە، هێنانی چالاکی و خول بۆ گەنجان پێویسته ، 

بەڵام ئایا دەکرێت؟!
»گەنجانــی گوندەکان پێویســتیان بەو خولانەیــە کە لەرێگەیەوە 
فێری پیشــەیەک دەبن بیکەن بەســەرچاوەکی داهات، وەک خولی 
سەرتاشی کە دەتوانێت هەر لەناو گوندەکه دا دوکانێکی سەرتاشی 
بکاتەوە، گەنج  لە بێکاریی و دەســتبەتاڵی دورخاتەوە«. هونەر 

سەردار، دانیشتوی گوندی دوانزە ئیمام، وای وت.
لەبەرامبــەردا عــادل حســێن، بەڕێوبــەری گشــتی رۆشــنبیری و 

هونــەری گەرمیــان، دەڵێــت: چالاکــی رۆشــنبیری و هونەریمان 
نەبوە لەگوندەکاندا، ئەنجامدانی چالاکی پێویستی بە خەرجییە و 
دەبێت بودجەی تایبەتی بۆ تەرخان بکرێت، ئەو چالاکیانەی ئێمە 

لەسنوری گەرمیاندا ئەنجامی دەدەین لەسەر پێشینەی خۆمانە.
دەشــڵێت: ئــەو چالاکیانــەی لەناحییەکاندا ئەنجاممانــداوە، ئەو 
هونەرمەند و رۆشــنبیرانەی نیشــتەجێی گوندەکانن، ســودیان لێ 

بینیوە.
نه ك هه ر گه نجان، ئه وه  ژنانیشن له  هه ر چالاكییه كى پشوئامێز و 

فێركاریی بێبه شن.
له یلا ئه حمه د، ئه ندامى تیمی رێكخراوى ئه دوی كه  كار له گونده كان 
دا ده كــه ن، وتــى: لــەروی بونــی شــوێنێک بۆژنان کاتــی تیادا 
بەســەربەرن یان پیشەیەک فێربن لە ناو گوندەکاندا نییە، زۆرجار 
ئێمــە کە کۆیــان دەکەینەوە لــە چالاکیەکانمان دەستخۆشــیمان 

لێدەکەن بەهۆی ئێمەوە کۆبونەتەوە و یەکیان بینیوە.
جه ختیشــیكرده وه : کچان و ژنانی ناو گوندەکان زۆر پێویســتیان 
بــە بینینی خولە کە فێری پیشــەیەکیان بکات، مــاوەی چەندین 
ساڵە کە خولی خەیاتیمان بۆ کردونەتەوە ئێستا بون بە خەیات، 
هەیانە خەیاتی بۆ گونده کەی خۆیان و گوندەکانی دەوربەریشیان 
دەکات، بەردەوام داوامان لێدەکەن ئەڵێن خۆتان بێت یان رێکخراو 

و حکومەت بەڵکو خولمان بۆ بکەنەوە.
له  گه نجان و ژنان بێناز تر، مناڵانن.

له یــلا ئه حمه د، باســی له وه كرد هیچ پرۆژه یه ك نییــه  بۆ مناڵانى 
لادێــكان له لایــه ن لایه نه  فه رمییه كانــه وه ، ئه وه ى هه یــه  پرۆژەی 
»یــاری و شــادی«یه  كــه  رێكخراوه كه ى ئــه وان ئه نجامى ده دات 
و رۆژانــه  چەندیــن جــۆر یاری بــۆ مناڵانى ته مه ن 3 تا 15 ســاڵ 
ده به نه  گونده كان و هه رجاره ى گوندێك به سه ر ده كه نه وه ن لەگەڵ 
ئه وه شدا هۆشیاریان دەکەنەوە لە روی لایه نى ژینگە و کۆمەڵایەتی 

و دەرونییەوە.
وتیشی: ئەو چالاکیانەی بۆ مناڵانی گوند ئەنجامی دەدەین زۆریان 
پێخۆشــە، کــە مناڵانی گوندێک ئاگــەدار دەکەینەوە ســەردانیان 
دەکەیــن، زۆر بــە پەرۆشــن و پێمان دەڵێن شــەو تــا بەیانی له  
خۆشــیدا نەخەوتوین و چاوەرێمان کردون و پێش هاتنی ئێمە لە 

شوێنی دیاریکراودا ئاماده  ده بن.

10. نەبونی ناوەندی پشودانی گەنجان و ژنان و مناڵان

بەشێک لە گوندەکان سەرەڕای بونی مزگەوت، مامۆستای ئاینییان 
نییە، بەوهۆیەوە رۆژانی هەینی دەچنە گوندەکانی دەوروبەریان بۆ 

ئەنجامدانی نوێژی هەینی.
ئەحمه د که ریم، ئەنجومەنی گوندی چەمی شۆرـى سەر بە ناحییەی 
شێخ تەویل، دەڵێت: مزگەوتمان هەیە، بەڵام مامۆستای ئاینیمان 

نییە، رۆژانی هەینی دەچین بۆ شێخ لەنگەر بۆ نوێژی هەینی.
هــەروەک ســەردار مه جید، ئەنجومەنی گوندی شــۆراوە ســەر بە 
ناحییەی رزگاریی، دەڵێت: بەهۆی نەبونی مامۆستای ئاینییەوە لە 
رەمەزاندا مامۆستامان لە ئێرانەوە دێت پێش نوێژیمان بۆ دەکات، 
دوای ئــەو مانگە دەگەڕێتەوە، رۆژانی هەینیش بۆ مزگەوتی پوقە 

و زەرد دەڕۆین بۆ نوێژی هەینی.
لە بەرامبەردا، ســه باح حه مەســاڵح، بەڕێوبەری گشــتی ئەوقافی 
گەرمیــان، دەڵێــت: لە ســنوری ئیــدارەی گەرمیــان لەکۆی 260 
مزگــەوت 75 میلاکمان هەیە، 185 مزگەوتمان مامۆســتای ئاینی 

نیە، لەناچاریدا بەهۆی ئەو بۆشــاییه ى کە هەیە، 170 مامۆستاى 
خۆبەخش مزگەوتەکان بەڕێوەدەبەن.

دەشــڵێت: ساڵانە مامۆستای ئاینیمان خانەنشین دەبێت و ماوەی 
چەندین ساڵە دامەزراندن نییە.

ئاماژەی بەوەشکرد: مەرج نییە لە هەمو مزگەوتێکدا نوێژی هەینی 
ئەنجــام بدرێت، تەنانەت لە کەلاریشــدا هەندێــک مزگەوت وتاری 
هەینــی تیــادا نییە لەبەر ئــەوەی رەچــاوی دوری و قەرەباڵه غی 
دەکەیــن، چەند گوندێک کە نزیکن لەیەکەوە لە یەک گوندا وتاری 

هەینی تیادا ئەنجام دەدرێت.
لەبــارەی هێنانی مامۆســتای ئاینیش له  ئێرانــه وه  بۆ گوندەکان، 
بەڕێوبەری گشتی ئەوقافی گەرمیان دەڵێت: ئێمە رەزامەندنین بە 
هێنانی مامۆســتای ئاینی، دانیشتوانی گوندەکان هەرکاتێک بێنه  
لامــان هەوڵدەدەین مامۆســتایان بۆ پەیدا بکەیــن هیچ نەبێت بۆ 

مانگی رەمەزان.

11. كێشه ى نەبونی مامۆستای ئاینی

كۆنه كردنه وه ى خۆڵ و خاشــاك، یاخود فڕێدان و ســوتاندنى، له و 
كێشانه ن كه  له  گونده كاندا بونیان هه یه .

ئەگەرچی بەشــێک زۆر لە گوندەکانی ســنوری ئیدارەی گەرمیان 
بەهــۆی دوری و نەبونی جــادەی قیر ئۆتۆمبێلەکانی کۆکردنەوەی 
خۆڵ وخاشــاک  بــۆ گوندەکانیان ناچێت، ماوەی چەند ســاڵێکە 
بەهــۆی قەیرانی داراییەوە بۆ بەشــکێک لــەو گوندانەش ناچن کە 

پێشتر رۆشتون.
محه مــه د حەمەکه ریم، ئەنجومەنی گوندی زەماوەنگەـــى ســەر بە 
قەزای کەلار، دەڵێت: ئۆتۆمبێلەکانی کۆکردنەوەی خۆڵ و خاشاک 
ســاڵانی رابردو دەهاتن بۆ کۆکردنەوەی پاشــماوەی گوندەکەمان، 

بەڵام ئێستا نایەن.
وتیشی: دانیشــتوانى گونده كان، پاشــماوەکانیان دەسوتێنن یان 
لە چەمــەکان فرێیدەدەن، بەم رێگایــەش هەرچەندە ژینگەکەمان 

بپارێزین ژینگە پیس دەکەین.
»ئۆتۆمبێلەکانــی کۆکردنەوەی خۆڵ و خاشــاک ماوەی دوســاڵە 
نایەن بۆ کۆکردەوەی پاشــماوەکانی گوندەکە، بۆ ئەوەی ژینگەی 
ئاواییەکەمــان پیــس نەبێــت، خەڵکی گوند لە چــەم و دۆڵەکاندا 
پاشــماوه كان فڕێــدەدەن«. ســه لام رەحیــم، ئەنجومەنی گوندی 

دوانزە ئیمامـى سەر بە قەزای کفری وای وت.
لە بارەی نەڕۆشتنی ئۆتۆمبێلەکانی کۆکردنەوەی خۆڵ و خاشاک بۆ 
ئەو گوندانەی کە پێشتر رۆشتون، بەرزان فایەق، سەرۆکی لیژنەی 

کۆکردنەوەی خۆڵ خاشاک لە بەڕێوبەرایەتی گشتی شارەوانیەکانی 
گەرمیــان، دەڵێــت: ئەو قەیرانە داراییەی کە لــە رابردودا هەبوە، 
ئێستا خراپتر بوە، لە مانگی 11ـی ساڵی رابردوه وە کە کۆمپانیای 
نوێ دەســتبەکاربوە، كه چى تائێستا )ناوه ڕاستى مانگى نیسانى 

2025( پێشینەیان وەرنەگرتوە.
دەشــڵێت: چارەســەری ئەم گرفتە پەیوەندیدارە بە باشبونی ئەو 

قەیرانە داراییەی کە هەیە.
هەندێــک لە گوندەکان بەهــۆی نەبونی رێگاوبــان و جادەی قیر، 

ئۆتۆمبێلەکانی شارەوانی سەردانیان ناکەن.
ئیسماعیل سابر، ئەنجومەنی گوندی سەی حسێن سەربە ناحییەی 
ســەرقەڵا، دەڵێت: بەهۆی ئەوەی گوندەکــە رێگاکەی باش نییە، 
ئۆتۆمبێلەکانــی كۆكردنــه وه ى خۆڵ و خاشــاک بــۆ گوندەکەمان 
نایەن، دانیشــتوانی گوند لە رێگەی ســوتان و فرێدان لە چەم و 
دۆڵەکان پاشماوەکانیان لەناو دەبەن، ئەم رێگایەش دەبێتە هۆی 

پیسبونی چەمەکان.
لە بەرامبەردا بەرزان فایەق، سەرۆکی لیژنەی کۆکردنه وەی خۆڵ و 
خاشاک لە بەڕێوبەرایەتی گشتی شارەوانیەکانی گەرمیان، دەڵێت: 
بەپێــی ئەو گرێبەســتەی لەگەڵ کۆمپانیــای کۆکردنه وەی خۆڵ و 
خاشــاکدا کراوە، ئەو گوندانەی جادەی قیریان هەیە ئۆتۆمبێلیان 
بۆ دەچێت و ئەوانەشی رێگای گوندەکانیان قیر نییە بۆی ناڕوات.

12. كۆكردنه وه ى خۆڵ و خاشاک

14



یهكهم:دهرهنجامیهكهم:دهرهنجام

به شىدوەم: ده ره نجام و راسپارده كان

1. لـــە ســـنوری ئیـــدارەی گەرمیانـــدا 435 گونـــد هەیـــە كه  دابەشـــبون بەســـەر 9 ناحییەدا له گـــه ڵ ژماره یـــه ك گوند كه  
راســـته وخۆ ســـه ر به  قه زاكانـــن. ئه مانه  ژمـــاره ى دانیشـــتوانیان جیاوازه ، بـــه زۆری ئه و گوندانـــه  قه ره باڵغتـــرن كه  نزیكن 

لـــه  ناوه نـــدى ناحیـــه  و قه زاكانه وه .

2. گوندنشـــینه كان زۆربه یـــان بـــه  كشـــتوكاڵ و ئاژه ڵدارییـــه وه  ســـه رقاڵن، جگـــه  لـــه وه ى هه ندێـــك لـــه  دانیشـــتوانه كه ى 
عه ســـكه رین. و  ئه منـــی  و  مه ده نـــى  فه رمانبـــه رى 

3. گونده كانـــى گه رمیـــان به ده ســـت چه ندیـــن كێشـــه وه  ده ناڵێنـــن، هـــه ر لـــه  بـــوارى خزمه تگوزارییـــه  بنه ڕه تییـــه كان، 
تـــاده گات بـــه  بونى ناوه ندى پشـــودان. لـــه م راپۆرتـــه دا 12 كێشـــه ى بنه ڕه تیمان ده ستنیشـــان كـــردوه ، كـــه  بریتین له :

ا. ئـــاو: خـــۆی له  نه بونى ســـه رچاوه ى ئـــاو، یان كه می ســـه رچاوه ى ئاو، یان نه شـــیاوی ســـه رچاوه ى ئـــاودا ده بینێته وه ، 
له گـــه ڵ نه بونـــى پرۆژه  لـــه  نمونه ى )بیـــر و تۆڕى دابه شـــكردنى ئاو(.

ب. كاره بـــا: به شـــێكى كـــه م لـــه  گونده كانى گه رمیـــان كاره بـــای نیشـــتمانییان پێنه گه یشـــتوه ، به ڵام زۆرینـــه ى گونده كان 
كێشـــه ى لاوازیـــی ڤۆڵتییـــه ى كاره با و خراپـــی هێڵه كانـــى گواســـتنه وه ى كاره بایان هه یه .

ت. ته ندروســـتى: 13.5%ــــى گونده كانـــى گه رمیـــان بنكـــه ى ته ندروســـتییان تێدایـــه ، ئـــه م بنكانـــه ش ده وام و رۆڵ و 
نیـــن. گونده كانـــدا  دانیشـــتوانى  ره زامه نـــدی  و  پێویســـتی  له جێـــی  و  ســـنوردارن  خزمه تگوزارییه كانیـــان 

پ. رێگاوبـــان: زۆرینـــه ى گونـــده كان كێشـــه ى رێگاوبانیـــان هه یـــه ، چ به  نه بونـــى رێـــگاى قیرتاوكراو، یاخود بـــه  رێگاى 
خۆڵیـــی كوتـــراو، ئه مـــه  ســـه رباری بڕینی رێگا لـــه  وه رزی زســـتان و خراپبونـــى پردی ســـه ره كی هاتوچـــۆی هه ندێك له  

گونده كان.

ح. پـــه روه رده : لـــه  گونده كانـــى گه رمیانـــدا 390 قوتابخانه  و 33 باخچه ى ســـاوایان هـــه ن، به ڵام ئه مانه  روبـــه ڕوى چه ندین 
كێشـــه  ده بنـــه وه ، له نمونـــه ى خراپی بینـــا، نه بونى كاره بـــا، نه بونى پێداویســـتی و...هتد. هـــه روه ك نه بونـــى قوتابخانه ى 

ئاماده یـــی یه كێكـــى دیكه یـــه  له  كێشـــه  زه قه كان.

خ. كشـــتوكاڵ و ئاژڵداریـــی: به كاریگـــه رىى وشكه ســـاڵیی، زۆرجار كشـــتوكاڵ و ئاژه ڵداریی ســـنوره كه  روبه ڕوى كێشـــه  و 
فه وتـــان و زیـــان ده بێتـــه وه ، ئه مه  ســـه رباری ئـــه وه ى كه  حكومـــه ت هاوكارییه كانـــى تاڕاده ى وه ســـتان، بۆ گوندنشـــینان 

لـــه و دو كه رتـــه دا راگرتوه .

ج. كێشـــه ى تـــۆڕى مۆبایـــل و ئینته رنێت: كێشـــه یه كى زه قی گونـــده كان خراپی تۆڕى مۆبایـــل و ئینته رنێتـــه ، كه  ئه مه ش 
گرفتى زۆری بۆ دانیشـــتوانه كه ى دروســـتكردوه .

چ. كێشـــه ى ئه منـــی: هه ندێـــك لـــه و گوندانـــه ى كـــه  ده كه ونـــه  ناوچـــه ى ســـنوریى به تایبه تـــى لـــه  ناحیه كانـــى زینانه  و 
كۆكـــس، مه ترســـی و هه ڕه شـــه ى ئه منییـــان له ســـه ر، ئه مـــه ش وایكـــردوه  دانیشـــتوانه كه ى یـــان كـــۆچ بكـــه ن، یـــان له  

بمێننه وه . نائارامییـــدا 

د. كێشـــه ى خاشـــاك: خاشـــاكى گونـــده كان كۆناكرێتـــه وه  و به شـــێوه یه كى ناته ندروســـت له ناوده برێت، كـــه  ئه مه ش زیانی 
هه یه . زۆری  ژینگه یـــی 

ر. كێشـــه ى گه نجـــان و ژنـــان و منـــاڵان: نـــه  ناوه نـــدی تایبه ت به  پشـــودانى گه نجـــان و ژنـــان و مناڵان لـــه  گونده كاندا 
هه یـــه ، نـــه  حكومـــه ت هیـــچ چالاكییه ك لـــه و بوارانه دا بۆ ئـــه و توێژانه  ئه نجـــام ده دات، ئه مـــه ش واده كات بێبـــه ش بن له  

زۆر به هـــره  كـــه  له  ناحیـــه  و شـــاره كاندا هه ن.

ز. كێشـــه ى نه بونـــى زانـــای ئاینـــی: زۆرینـــه ى گونـــده كان مزگه وتیـــان هه یه ، بـــه ڵام مامۆســـتای ئاینییان نییـــه ، به مه ش 
زۆرجـــار مزگه وته كانیـــان به كارناهێنـــن بـــۆ ســـروته  ئاینییه كانیـــان و رو لـــه  گونده كانـــى دیكـــه  ده كه ن.

1. گونده كانـــى گه رمیـــان لـــه  دۆخێكـــى ســـه ختی ژیاندان، ئه مـــه ش وایكـــردوه  زۆرینه یان رو لـــه  چۆڵبون بكـــه ن، به هۆی 
نه بونـــى خزمه تگوزاریـــی پێویســـته وه . جگـــه  لـــه و گوندانـــه ى كه  نزیكن له  شـــه قامى ســـه ره كی یـــان ســـه نته رى ناحیه  و 

قـــه زاكان، ئه وانـــى دیكه  دوا ســـاته كانى خۆیـــان ده ژمێرن.
بـــۆ ئه مـــه  پێویســـته  حكومـــه ت به رنامه  و پلانـــی پێویســـت و خێرا دابنێت. بـــۆ ئه م مه به ســـته ش هانـــى حكومه تى هه رێم 
و ئیـــداره ى گه رمیـــان و هـــه ردو زانكـــۆی گه رمیـــان و پۆلیته كنیـــك ده ده ین بۆ ئـــه وه ى كۆنفرانســـێكى فراوان ببه ســـتن و 

له ســـه ر دانانـــى میكانیزمێـــك بۆ چۆنیه تـــى پاراســـتنى گونـــده كان و ده ربازكردنیان لـــه م دۆخه ، بگه نـــه  گه ڵاڵه یه ك.

2. ئـــه و بنه مایانـــه ى واده كـــه ن مـــرۆڤ ژیانـــى گونـــد هه ڵبژێرێـــت، زۆر لاواز بـــون، خزمه تگوزارییـــه  ســـه ره تاییه كان له  
گونده كانـــدا خراپـــن. بۆیـــه  هانى ئیـــداره ى گه رمیـــان و به ڕێوبه رایه تییه  گشـــتى و دامـــوده زگا په یوه ندیـــداره كان ده ده ین 

كـــه  بایه خـــى زیاتر بـــه م لایه نـــه  بـــده ن و وابكـــه ن خزمه تگوزاریی گونـــده كان پشـــتگوێ نه خرێت.

3. كۆچكردنـــى دانیشـــتوانى گونـــد بـــۆ شـــار، بـــوه  بـــه  دیارده یه كـــى به رچـــاو، ئه مـــه ش له لایـــه ك مه ترســـی ئابوری و 
دیموگرافـــی هه یـــه ، له لایه كـــى دیكه شـــه وه  هێنده ى تر شـــاره كان قه ره باڵـــه غ و جه نجـــاڵ ده كات. بۆیه  گرنگه  هاوســـه نگى 

نێـــوان شـــار و لادێـــكان بپارێزرێـــت و هه مـــو گرنگیپێدانـــه كان بۆ شـــاره كان نه بن بـــه  ته نیا.

4. گۆڕانكاریـــی كه شـــوهه وا زۆر بـــه  زه قی لـــه  گونده كانـــدا ره نگی داوه تـــه وه ، ئه مه ش كاریگه ریی له ســـه ر ژیـــان له  گوند 
دا دانـــاوه ، له نمونـــه ى دوباره بونـــه وه ى به رده وامـــى وشكه ســـاڵیی و كه مبونه وه ى ســـه رچاوه كانى ئاو و لـــه وه ڕگا و..هتد. 
بۆیـــه  گرنگـــه  حكومـــه ت لێكۆڵینه وه یه كـــى هه مـــه  لایه نـــه ى ئه م مه ترســـییانه  بـــكات و هه وڵبـــدات چاره ســـه رى گونجاوى 
بـــۆ بدۆزێتـــه وه ، له نمونـــه ى دروســـتكردنى پۆنـــد و به نداو بـــۆ گلدانـــه وه ى ئاو، یاخـــود گرتنه بـــه رى رێـــكارى به دیل بۆ 

ئاژه ڵداریی. و  كشـــتوكاڵكردن 

5. ژینگـــه ى قوتابخانـــه ى گونـــده كان یه كجـــار نه گونجـــاون، زۆرینه یـــان بنه مـــا مرۆییه كانیـــان لـــه  بونـــى بینـــای گونجاو 
و ســـه لامه ت و خاوێـــن و فێنـــك تێـــدا به رجه ســـته  نه كـــراوه . جگـــه  لـــه وه ش به هـــۆی نه بونـــى قوتابخانـــه ى ئاماده ییه وه  
زۆرینـــه ى قوتابیـــان روبـــه ڕوى مه ترســـی ده ركردنیـــان له  خوێنـــدن ده بنـــه وه ، به وهۆیـــه ى خێزانه كانیان توانـــاى ئه وه یان 

نییـــه  بیاننێرنـــه  قوتابخانه ى ناحیـــه  و قه زاكان.
بۆیـــه  داوا لـــه  وه زاره تـــى په روه رده  ده كه یـــن كه  چاو به م یاســـایه یدا بخشـــێنێته وه  و لـــه  گونده كانیش قۆناغـــی ئاماده یی 

به پێـــی پێویســـت بكاته وه  یاخـــود له نێوان چه نـــد گوندێكدا كـــه  نزیكی یه كتریـــن، ئاماده ییـــه ك بكاته وه .

6. بنكـــه  ته ندروســـتییه كان تێبینـــی زۆر له ســـه ر كاركردنیـــان هه یه ، ته نانـــه ت خودی به ڕێوبه رایه تى گشـــتى ته ندروســـتی 
گه رمیانیـــش لـــه  ئاســـتی خزمه تگوزارییه كانیان رازیـــی نییه  و پێیوانییـــه  بتوانێت رۆڵێكى راســـته وخۆ ببینێـــت بۆ خزمه تى 
هاوڵاتیـــان. له به رامبه ریشـــدا هـــه ر خـــودی به ڕێوبه رایه تییه كـــه  پرۆژه یه كـــى هه یـــه  بـــۆ كاراكردنـــى خزمه تگوزاریـــی لـــه  

گونـــده كان، بـــه ڵام به وته ى خۆیـــان به هۆكارى ململانێـــی حزبییه وه  پشـــتگوێخراوه .
بۆیـــه  پێشـــنیاز ده كه ین بـــۆ ئیـــداره ى گه رمیـــان و به ڕێوبه رایه تـــى گشـــتى ته ندروســـتى گه رمیـــان، پێداچونه وه یه ك به م 
خزمه تگوزارییـــه  بكـــه ن و هه ڵســـه نگاندنێكى گشـــتى بـــۆ ئاســـتى خزمه تگوزارییـــه كان بكه ن و لـــه و پرۆژه یـــه ش بكۆڵنه وه  
كـــه  ته ندروســـتى گه رمیـــان داینـــاوه  و هه ڵســـه نگاندنى بۆ بكرێـــت و ده وڵه مه نـــد بكرێت، یاخـــود به شـــێوه یه كى ئه زمونى 

بخرێتـــه  ژێـــر تاقیكردنـــه وه وه  و لـــه  ئه گه رى ســـه ركه وتنى دا به ســـه ر هه مـــو ناوچه كاندا بچه ســـپێنرێت.
جگـــه  لـــه وه ش پێشـــنیاز ده كه یـــن كه  بـــره و به  نۆرینگـــه ى گـــه ڕۆك بدرێت بۆ گونـــده كان، كه  رۆژانه  ســـتافی پزیشـــكیی 

بكه نه وه . به ســـه ر  گونـــده كان 

7. چه نـــد جارێـــك به ڕێوبـــه ره  حكومییـــه كان لـــه م راپۆرتـــه دا بـــاس له وه ده كه ن كـــه  له لایـــه ن دانیشـــتوانى گونده كانه وه  
ئـــاگادار نه كراونه تـــه وه  لـــه  بونى كێشـــه ى گونـــده كان، ئه مه ش ده رخـــه رى نه بونى په یوه ندیه كى باشـــه  له نێـــوان هاوڵاتیان 
و به رپرســـانى حكومـــی. بۆیـــه  پێشـــنیاز ده كه ین به ڕێوبـــه رى ناحیـــه  و قایمقامى قـــه زاكان، مانگانه  به شـــێوه یه كى خولیی 
»ده وری« كۆبونـــه وه  بـــه  ئه نجومـــه ن و ده ســـته یه ك لـــه  دانیشـــتوانى گونـــده كان بكه ن و تیایـــدا باس له  كێشـــه كانیان و 

شـــێوازی چاره ســـه ركردنیان بكه ن.

8. زۆرینـــه ى كێشـــه ى كاره بـــای گونـــده كان به  دانانى وێســـتگه ى كاره با چاره ســـه ر ده بێـــت، گرنگه  حكومه ت ده ســـتوبرد 
بـــكات لـــه  دانانى ئه م وێســـتگانه ، بـــۆ ئه وه ى چیتـــر گونده كان به ده ســـت ئـــه م كێشـــه یه وه  نه ناڵێنن.

هه روه هـــا پێویســـته  حكومه ت هانـــى هاوڵاتیان بدات بـــه  به كارهێنانى شـــێوازی به دیل و دۆســـتى ژینگه  بـــۆ به رهه مهێنانى 
كاره بـــا، له نمونـــه ى ســـودبینین لـــه  وزه ى خـــۆر بـــۆ به رهه مهێنانـــى كاره بـــا، بۆ ئـــه م مه به ســـته ش هاوكاریـــی دارایی و 

هه بێت. دیكـــه ى  ده ستپێشـــخه ریی 



* ستافى یه كه ى چاودێرى حكومه تى خۆجێی گه رمیان:
1. زریان محه مه د

2. پەرژین کامەران

 بۆ په یوه ندى
 07701923662 - 07740878153

 Radiodeng@yahoo.com
 yakaychawderigarmyan@gmail.com

www.radiodeng.net

له باره ى )یه كه ى چاودێریی حكومه تى خۆجێی گه رمیان(ـه وه له باره ى )یه كه ى چاودێریی حكومه تى خۆجێی گه رمیان(ـه وه 

یه كه یه كــى رۆژنامه وانى و به دواداچونى تایبه تى رادیۆی ده نگه  به  
 )NED( پاڵپشــتی سندوقی نیشتمانى بۆ دیموكراسی ئه مریكی
ساڵی 2017 دامه زراوه ، كارى چاودێرییكردنى حكومه تى خۆجێیی 

گه رمیــان ئه نجــام ده دات به مه به ســتى پــه ره دان به كاره كانیان و 
هه روه هــا بــره ودان به  پرۆســه ى چاودێرییكردن و شــه فافیه ت و 
پته وكردنى په یوه ندیی نێوان هاوڵاتى و ده ســه ڵات و دروستكردنى 
لێكتێگه یشتنێكى باشتر بۆ په ره دانى زیاتر به  خزمه تگوزاریه كان.

9. دانانـــى خاڵـــی زیاتـــری پێشـــمه رگه  و هێـــزه  ئه منییـــه كان له و ناوچانـــه ى كێشـــه ى ئه منییـــان هه یه ، بـــه  هه نگاوێكى 
پێویســـت داده نرێـــت بـــۆ كه مكردنـــه وه ى مه ترســـییه كان و دڵنیاییدان بـــه  دانیشـــتوانى گونده كان.

10. پێویســـته  حكومـــه ت كۆمپانیاكانـــى په یوه ندیـــی ناچار بكات به وه ى چاره ســـه رى خێـــرای تـــۆڕ و خزمه تگوزارییه كانیان 
لـــه  گونده كانـــدا بكـــه ن، بـــۆ ئـــه م مه به ســـته ش ده بێـــت به ڕێوبه رایه تـــى پۆســـته  و گه یاندنـــى گه رمیان رۆڵـــی هه بێت و 
هه ڵســـه نگاندن بـــۆ راده ى ئـــه م كێشـــه یه  بـــكات و لێـــی بكۆڵێته وه ، پاشـــان كۆمپانیـــاكان ئـــاگادار بكاتـــه وه  و ناچار به  

بكات. خزمه تگوزارییه كانیـــان  چاككردنـــى 

11. پێشـــنیاز بـــۆ به ڕێوبه رایه تـــى رێگاوبانـــى گه رمیـــان ده كه یـــن كـــه  هه ڵســـه نگاندنێك بۆ رێـــگاى ســـه رجه م گونده كان 
بـــكات و پلانێـــك دانێت و به پشـــت به ســـتن پێـــی ســـاڵانه  به پێی توانا ده ســـت بـــه  چاككردنه وه یـــان بكات.

12. پرســـی ژینگـــه  لـــه  گونده كانـــدا زۆر پشـــتگوێخراوه ، چ لـــه  روى مامه ڵه  له گه ڵ پاشـــماوه  و خۆڵ و خاشـــاكه وه ، چ له  
روى رێـــژه ى ســـه وزایی و بونـــى دار و نه مامـــه وه . گرنگـــه  حكومه ت ئـــه م لایه نه  به  هه نـــد وه ربگرێت و پشـــتگوێی نه خات، 

چونكـــه  دواجـــار ژینگـــه ى ناوچه كه  یه ك به شـــه  و پارچه  پارچـــه  ناكرێت.
 

13. نه بونـــى ناوه نـــدى چالاكـــی و هیـــچ پرۆژه یه كـــى چالاكیـــی بـــۆ توێژه كانـــى ژنـــان و منـــاڵان و گه نجـــان، لێكه وته ى 
ده رونـــی زۆری هه یـــه . هانـــى به ڕێوبه رایه تییـــه  په یوه ندیـــداره كان ده ده یـــن كـــه  بـــه  هاوكاریـــی رێكخـــراوه  ناوخۆیـــی و 
نێوده وڵه تییـــه كان، كاربكـــه ن بـــۆ ئه نجامدانى پـــرۆژه  و چالاكی لـــه  گونـــده كان و كۆتاییهێنان به و شـــێوازه ى كاركردن كه  

هه مـــو چالاكییـــه ك لـــه  ناوه نـــدى قـــه زا و ناحییه كاندا كـــورت ده كاته وه .

14. پێویســـته  به ڕێوبه رایه تـــى گشـــتى ئه وقافـــی گه رمیـــان هه ڵســـه نگاندن بـــۆ مزگه وتـــى گونـــده كان بـــكات و به پێـــی 
ژمـــاره ى دانیشـــتوان و شـــوێنى جوگرافیـــی، زانـــای ئاینـــی بـــۆ مزگه وتـــه كان دیاریـــی بـــكات به تایبه تى بـــۆ ئه نجامدانى 

نوێـــژی هه ینـــی، به شـــێوه یه ك چه نـــد گوندێكـــى نزیـــك لـــه  یـــه ك مزگه وتێكیان بـــۆ دیاریـــی بكات.

